
შეზღუდული პასუხისმგებლობის საზოგადოება
საექთნო სკოლა - სასწავლო უნივერსიტეტის
,,ივერია”
წესდება

ახალი რედაქცია
I. zogadi debulebebi
  1. საექთნო სკოლა - სასწავლო უნივერსიტეტი ,,ივერია” (შემდგომში სასწავლო უნივერსიტეტი) არის კერძო სამართლის იურიდიული პირი – შეზღუდული პასუხისმგებლობის ორგანიზაციულ-სამართლებრივი ფორმის უმაღლესი აკადემიური საგანმანათლებლო ავტონომიური სასწავლო დაწესებულება, რომელიც დაფუძნებულია განუსაზღვრელი ვადით – „მეწარმეთა შესახებ“ და „უმაღლესი განათლების შესახებ“ საქართველოს კანონების შესაბამისად და მათ საფუძველზე.

 2. სასწავლო უნივერსიტეტი თავის საქმიანობაში ხელმძღვანელობს საქართველოს კონსტიტუციით, „მეწარმეთა შესახებ“ და „უმაღლესი განათლების შესახებ“ საქართველოს კანონებით, საქართველოს განათლებისა და მეცნიერების  მინისტრის ბრძანებებით და ინსტრუქციებით, აგრეთვე სხვა მოქმედი ნორმატიული აქტებითa და ამ წესდებით.
 3. სასწავლო უნივერსიტეტის სრული სახელწოდებაა – შეზღუდული პასუხისმგებლობის საზოგადოება   საექთნო სკოლა -  სასწავლო უნივერსიტეტი „ივერია“.
 4.  სასწავლო უნივერსიტეტის იურიდიული მისამართი და ადგილსამყოფელია  ქ.თბილისი, ზედაზნის ქ.№4.
5. სასწავლო უნივერსიტეტს აქვს ბეჭედი, ლოგო, საკუთარი სახელწოდებისა და სიმბოლიკის გამოსახულებით, შტამპი და იურიდიული პირისათვის საჭირო სხვა ატრიბუტიკა,  ანგარიში საბანკო დაწესებულebaSi. 
6. სასწავლო უნივერსიტეტს, როგორც  კერძო სამართლის იურიდიულ პირს ფუნქციონირებისათვის აქვს სპეციალური უფლება–უნარიანობა – სათანადო ლიცენზირებისა და აკრედიტაციების საფუძველზე აწარმოოს უმაღლესი აკადემიური საგანმანათლებლო საქმიანობა. სასწავლო უნივერსიტეტი საკუთარი სახელით იძენს უფლებებსა და მოვალეობებს, დებს გარიგებებს, უფლებამოსილია გამოვიდეს მოსარჩელედ და მოპასუხედ  სასამართლოებში თავისი ინტერესების დასაცავად, წარმოადგინოს სასწავლო უნივერსიტეტი  მესამე პირებთან ურთიერთობებში.

7. სასწავლო უნივერსიტეტი უფლებამოსილია განახორციელოს „მეწარმეთა შესახებ“ და 
 „უმაღლესი განათლების შესახებ“ საქართველოს კანონებითა და სხვა ნორმატიული  აქტებით, აგრეთვე ამ წესდებით გათვალისწინებული სასწავლო  უნივერსიტეტის   

       ფუნქციონირებასთან დაკავშირებული ყველა ის საქმიანობა, რომელიც არაა   

       აკრძალული საქართველოს კანონმდებლობით.

II. წესდების რეგულირების საგანი და სფერო
8. ეს წესდება არეგულირებს სასწავლო უნივერსიტეტის - როგორც avtonomiuri საგანმანათლებლო დაწესებულების საქმიანობის მართვის სტრუქტურის, სამეცნიერო-კვლევით და სასწავლო პროცესთან დაკავშირებულ, აგრეთვე სხვა საკითხებს.
9. სასწავლო უნივერსიტეტის საქმიანობის ძირითად საგანს წარმოადგენს უმაღლესი აკადემიური საგანმანათლებლო საქმიანობის განხორციელება და სამეცნიერო-კვლევითი მუშაობის წარმართვა-ორგანიზება.  
III. სასწავლო უნივერსიტეტის დამფუძნებლები , პარტნიორები და საწესდებო კაპიტალი
10.  სასწავლო უნივერსიტეტი წარმოიშვა დაფუძნების რეგისტრაციის მომენტიდან განუსაზღვრელი ვადით.
11.  სასწავლო უნივერსიტეტი დაფუძნდა 1999 წლის 27 დეკემბერს შ.პ.ს. „თამაზ მუხაძის  სახელობის უნივერსიტეტის ,,ივერია” სახელწოდებით.   საიდენტიფიკაციო კოდი #201954956 
12. სასწავლო უნივერსიტეტის დამფუძნებლები არიან:
ა) მუხაძე ჯულიეტა, დაბადებული 1951 წლის 18 ნოემბერს ქ.ლაგოდეხში. მცხოვრები. ქ.თბილისი, ც. დადიანის ქ. 8. პ/ნ #01020004192
ბ) მუხაძე ალექსანდრე, დაბადებული 1981 წლის 26 მარტს ქ.თბილისში. მცხოვრები ქ.თბილისი ც. დადიანის ქ. 8. პ/ნ # 01019007919  
გ)  მუხაძე გიორგი, დაბადებული 1982 წლის 20 მარტს  ქ.თბილისში. მცხოვრები ქ.თბილისი ც. დადიანის ქ. 8. პ/ნ #01019007920  
13.    სასწავლო უნივერსიტეტის საწესდებო კაპიტალი განისაზღვრა 2 260 (ორი ათას ორას სამოცი) აშშ დოლარის ექვივალენტად ეროვნულ ვალუტაში. დამფუძნებელთა შორის წილები განაწილებულია შემდეგნაირად:
            1. მუხაძე ჯულიეტა               საწესდებო კაპიტალის   80%

             2. მუხაძე ალექსანდრე         საწესდებო კაპიტალის  10%

   3.  მუხაძე გიორგი                   საწესდებო კაპიტალი  10%
14. სასწავლო უნივერსიტეტის პარტნიორებს თანაბარ პირობეში აქვთ თანაბარი უფლება-მოვალეობები. 

15. კანონმდებლობით დადგენილი წესით პარტნიორს აქვს თავისი წილის ან წილის ნაწილის დათმობის, ან/და გასხვისების, წილის შეძენის და მემკვიდრეობით გადაცემის უფლება.

16. წილის შეძენისას თითოეული წილი ინარჩუნებს თავის დამოუკიდებლობას. დაუშვებელია პარტნიორის მიერ საკუთარი წილის შეძენა.

17. პარტნიორები აკონტროლებენ სასწავლო უნივერსიტეტის ხელმძღვანელობის საქმიანობას კანონმდებლობით დადგენილი წესით.

18. სასწავლო უნივერსიტეტის და პარტნიორთა ინტერესების დაცვის მიზნით პარტნიორები თანხმდებიან რომ არცერთი მათგანი არ გაასხვისებს ან სხვაგვარად არ დატვირთავს თავის წილს ან წილის ნაწილს სხვა პარტნიორების წინასწარი წერილობითი თანხმობის გარეშე.

19. პარტნიორის მიერ თავისი წილის ან წილის ნაწილის გასხვისებისას მათი შეძენის უპირატესი უფლება აქვთ სხვა პარტნიორებს.
20. სასწავლო უნივერსიტეტის სამეურნეო წელი არის კალენდარული წელიწადი – პირველი იანვრიდან იმავე წლის 31 დეკემბრის ჩათვლით.
IV. სასწავლო  უნივერსიტეტის მისია, მიზნები და ამოცანები
 მოამზადოს ღრმა თეორიული და აუცილებელი პრაქტიკული ცოდნით შეიარაღებული მაღალი კვალიფიკაციის სპეციალისტები ჯანდაცვის მიმართულებით, აგრეთვე ხელი შეუწყოს უმაღლესი განათლების მქონე სპეციალისტების კვალიფიკაციის ამაღლებასა და ახალი სპეციალობების დაუფლებას;

მუდმივად სრულყოფს მეცნიერების, ტექნიკისა და კულტურის განვითარების პერსპექტივების გათვალისწინებით სპეციალისტთა მომზადების ხარისხი;

ჩააბას მოწინავე სტუდენტები სამეცნიერო-კვლევით მუშაობაში რეგულარულად, ჩაატაროს სტუდენტთა სამეცნიერო კონფერენციები;

  შეძლებისდაგვარად შექმნას და აღჭურვოს სათანადო აპარატურით სასწავლო ლაბორატორიები, იზრუნოს სასწავლო-ტექნიკური ბაზის სრულყოფასა და განახლებაზე;

ხელი შეუწყოს სტუდენტთა მხატვრულ-თვითშემოქმედების განვითარებას, სპორტულ-გამაჯანსაღებელი და კულტურული ღონისძიებების ჩატარებას;

V. სასწავლო  უნივერსიტეტის მართვის ორგანოები და პრინციპები
21. სასწავლო უნივერსიტეტის მართვის პრინციპებია:
ა) აკადემიურ–პედაგოგიური პერსონალისა და სტუდენტების მონაწი​ლეობა სწავლის პროცესში;

ბ) თანასწორუფლებიანობის უზრუნველყოფა განურჩევლად პირის ეთნიკური კუთვნილებისა, სოციალური წარმოშობისა, სქესისა, პოლიტიკური და რელიგიური მრწამსისა;

გ) სამართლიანობა და გამჭვირვალობა მართვის პროცესში, საჯაროობის უზრუნველყოფით.

22. სასწავლო   უნივერსიტეტის მართვის ორგანოებია:

ა) პარტნიორთა კრება;
ბ) აკადემიური საბჭო;
გ) რექტორი (დირექტორი);
დ) ადმინისტრაციის ხელმძღვანელი (რექტორის მოადგილე);
ვ) ხარისხის უზრუნველყოფის სამსახური. 

23.    პარტნიორთა კრება:

1.  სასწავლო  უნივერსიტეტის მართვის უმაღლესი ორგანოა პარტნიორთა კრება. იგი სასწავლო უნივერსიტეტის მართვისა და საგანმანათლებლო პროცესის წარმართვისას ახორციელებს „მეწარმეთა შესახებ“ და „უმაღლესი განათლების შესახებ“ საქართველოს კანონებით მინიჭებულ უფლება–მოსილებას.
2. თითოეული პარტნიორი კრებაზე მონაწილეობს პირადად, აგრეთვე წერილობითი მინდობილობის საფუძველზე მის მიერ დანიშნული რწმუნებულით, რომელიც ნებისმიერ დროს შეუძლია შეცვალოს დანარჩენი პარტნიორებისათვის შეტყობინებით.
3. პარტნიორები აკონტროლებენ სასწავლო უნივერსიტეტის საქმიანობას. პარტნიორი უფლებამოსილია გამოიყენოს თავისი ხმის უფლება თავისი შეხედულებისამებრ;
4. პარტნიორთა კრება მოიწვევა სულ ცოტა წელიწადში ერთხელ. იგი ტარდება პარტნიორებისათვის წლიური ანგარიშის გადაგზავნიდან ერთი თვის ვადაში. დასაშვებია რიგგარეშე პარტნიორთა კრების მოწვევაც.

5. კრების მოწვევამდე პარტნიორებს დირექტორისაგან გადაეცემათ კრების დღის წესრიგის პროექტი. პარტნიორები უფლებამოსილნი არიან ცვლილებები შეიტანონ დღის წესრიგში;
6. დირექტორი, აგრეთვე პარტნიორები - უმრავლესობით უფლება-მოსილნი არიან მოიწვიონ რიგგარეშე კრება სასწავლო უნივერსიტეტის ინტერესებიდან გამომდინარე - კრების მიზნების მითითებითა და დასაბუთებით;
7. კრების მიმდინარეობისა და გადაწყვეტილების შესახებ დგება ოქმი, რომელსაც ხელს აწერს კრების თავმჯდომარე.
24. აკადემიური საბჭო

1. სასწავლო უნივერსიტეტის აკადემიური საბჭო არის  სასწავლო უნივერსიტეტის წარმომადგენლობითი მართვის ორგანო.
2. აკადემიური საბჭოს წევრები აირჩევიან სასწავლო უნივერსიტეტის ფაკულტეტების აკადემიური პერსონალის ყველა წევრისა და ფაკულტეტის საბჭოს წევრ-სტუდენტთა თვითმმართველობის წარმომადგენლების მიერ პირდაპირი თავისუფალი და თანასწორი არჩევნების საფუძველზე ფარული კენჭისყრით იმ ანგარიშით, რომ თითოეულ ფაკულტეტს საბჭოში ყავდეს თანაბარი რაოდენობით წარმომადგენელი. 
3. აკადემიური საბჭოს წევრად აირჩევა სრული ან ასოცირებული პროფესორი. საბჭოს წევრად პირი შეიძლება არჩეული იქნეს ზედიზედ მხოლოდ ორჯერ. სხვა უმაღლეს საგანმანათლებლო დაწესებულებაში აკადემიური ან ადმინისტრაციული თანამდებობის დაკავების შემთხვევაში, აკადემიური საბჭოს წევრს უწყდება წევრობის სტატუსი.
4. აკადემიური საბჭოს წევრის სტატუსის მოპოვების საფუძველია საბჭოს წევრად მისი არჩევა.

5. აკადემიური საბჭოს წევრის სტატუსის შეწყვეტის საფუძვლებია:

ა) სასწავლო უნივერსიტეტთან წევრის აკადემიური ან/და შრომითი ურთიერთობის შეწყვეტა;
ბ) პირადი განცხადება;
გ) გარდაცვალება;
დ) კანონმდებლობით განსაზღვრული სხვა საფუძვლები.
 
6.  აკადემიური საბჭო:

ა) შეიმუშავებს და ამტკიცებს  სასწავლო უნივერსიტეტის სტრატეგიულ გეგმებსა და მიმართულებებს;
ბ) შეიმუშავებს და ამტკიცებს აკადემიური საბჭოს დებულებას, საგანმანათლებლო და სამეცნიერო კვლევით პროგრამებს;
გ) ფაკულტეტების წარდგინებით განიხილავს და ამტკიცებს  სასწავლო უნივერსიტეტის სასწავლო და საგანმანათლებლო პროგრამებს. 
დ) ანონმდებლობით დადგენილი წესით ამტკიცებს სამაგისტრო გამოცდებისათვის კოეფიციენტებს.  
ე) შეiმუშავებს და რექტორთან შეთანხმებით ამტკიცებს აკადემიური პერსონალის შერჩევისა და არჩევის კრიტერიუმებს, კონკურსების წესებსა და პირობებს; 
 
ვ) განიხილავს და რექტორთან შეთანხმებით ამტკიცებს სასწავლო უნივერსიტეტის ხარისხის უზრუნველყოფის სამსახურის ხელმძღვანელს;

ზ) ფაკულტეტების წარდგინების საფუძველზე განიხილავს და რექტორთან შეთანხმებით იღებს გადაწყვეტილებას საპატიო დოქტორის წოდების მინიჭების შესახებ;

თ) მონაწილეობას ღებულობს სასწავლო უნივერსიტეტის ბიბლიოთეკის გამგის კანდიდატურის შერჩევაში განიხილავს და რექტორთან შეთანხმებით ამტკიცებს ბიბლიოთეკის სამუშაო, სასწავლო და კვლევით პროგრამებს;
ი) სასწავლო წლის დასაწყისში ამტკიცებს კოეფიციენტებს ერთიანი  ეროვნული გამოცდებისათვის, კანონმდებლობით დაშვებულ შემთხვევებში ამტკიცებს სამაგისტრო გამოცდების კოეფიციენტს, ადგენს სხვა აკრედიტirebul საგანმანათლებლო დაწესებულებებში მიღებული უმაღლესი განათლების კრედიტების აღიარების წესებს.          
კ) თავისი შემადგენლობიდან ირჩევს აკადემიური საბჭოს მდივანს, რომელიც პასუხისმგებელია აკადემიური საბჭოს სხდომების შედგენასა და საქმეთა წარმოებაზე;
7. აკადემიური საბჭოს მიერ მიღებული გადაწყვეტილებები ფორმირდება აკადემიური საბჭოს ოქმით. 
8. გადაწყვეტილების მიღებისას კონსენსუსის მიუღწევლობის შემთხვევაში  სასწავლო უნივერსიტეტის, როგორც კერძო სამართლის იურიდიული პირის პარტნიორთა კრება და რექტორი უფლებამოსილნი არიან დაითხოვონ აკადემიური საბჭო და არაუგვიანეს ორი თვისა მოახდინონ საბჭოს ახალი შემადგენლობის ფორმირება.

9. სასწავლო უნივერსიტეტის აკადემიური საბჭოს სხდომებს იწვევს და თავჯდომარეობს რექტორი. სხდომები მოიწვევა 2 თვეში ერთხელ მაინც. დასაშვებია რიგგარეშე სხდომების მოწვევა რექტორის გადაწყვეტილებით ან/და საბჭოს წევრთა უმრავლესობის მოთხოვნით.

10. აკადემიური საბჭოს წევრებს წინასწარ უნდა ეცნობოთ სხდომის ჩატარების დღის წესრიგის, დროისა და ადგილის შესახებ. დღის წესრიგი თვალსაჩინოებისათვის განთავსდება საინფორმაციო დაფაზე.

11. აკადემიური საბჭო უფლებამოსილია თუ მას ესწრება წევრთა ნახევარზე მეტი, აკადემიური საბჭოს  წევრი, რომელიც ზედიზედ ხუთჯერ არასაპატიო მიზეზით გააცდენს სხდომას საბჭოს გადაწყვეტილებით შეიძლება გათავისუფლდეს წევრის მოვალეობისაგან. საბჭოს შემადგენლობის შევსება ასეთ შემთხვევაში ხდება დადგენილი წესით.

12. აკადემიური საბჭოს გადაწყვეტილება მიღებულად ითვლება თუ მას მხარს დაუჭერს სხდომაზე დამსწრე წევრთა ნახევარზე მეტი მაინც.

13. აკადემიური საბჭოს სხდომის შესახებ დგება ოქმი, რომელშიც უნდა აღინიშნოს:

ა) მართვის ორგანოს (ე.ი. აკადემიური საბჭოს) დასახელება;
ბ) სხდომის დრო და ადგილი;
გ) სხდომის თავჯდომარისა და დამსწრე წევრების ვინაობა;
დ) განსახილველი საკითხები;
ე) კენჭისყრის შედეგები;
ვ) მიღებული გადაწყვეტილებები.
14. აკადემიური საბჭოს სხდომის ოქმს ხელს აწერს საბჭოს თავჯდომარე და მდივანი და ბოლო გვერდზე დაისმება სასწავლო უნივერსიტეტის ბეჭედი.

25. რექტორი (აკადემიური საბჭოს თავმჯდომარე): 
1. სასწავლო უნივერსიტეტს ხელმძღვანელობს და მის წარმომადგენლობას ახორციელებს რექტორი (დირექტორი), იგი წყვეტს ყველა საკითხს გარდა იმ საკითხებისა, რომლებიც განეკუთვნებიან პარტნიორთა კრების კომპეტენციას. 
2. „უმაღლესი განათლების შესახებ” საქართველოს კანონისა, სამოქალაქო და სამეწარმეო კანონმდებლობისა და სასწავლო უნივერსიტეტის, როგორც კერძო სამართლის იურიდიული პირის სტატუსის შესაბამისად, სასწავლო უნივერსიტეტის წესდებისა და დებულების საფუძველზე – აკადემიურ საბჭოს ხელმძღვანელი და თავჯდომარეა სასწავლო უნივერსიტეტის რექტორი, რომელსაც ნიშნავს სასწავლო უნივერსიტეტის პარტნიორთა კრება თავისი გადაწყვეტილების შესაბამისად კონკურსისა და არჩევნების გარეშე.

3. რექტორი არის სასწავლო უნივერსიტეტის                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                 ხელმძღვანელი და უმაღლესი აკადემიური თანამდებობის პირი.  იგი წარმოადგენს  სასწავლო  უნივერსიტეტს როგორც ქვეყნის შიგნით, ისე მის ფარგლებს გარეთ. სამეურნეო, ადმინისტრაციულ, აკადემიურ თუ სამეცნიერო სფეროებში.

4. თავის გადაწყვეტილებებს რექტორი ღებულობს დამოუკიდებლად და ერთპიროვნულად, ხოლო სასწავლო – კვლევით საკითხებზე აკადემიურ საბჭოსთან შეთანხმებით. რექტორის გადაწყვეტილებები ფორმდება განკარგულებებისა და ბრძანების სახით. 
5.
რექტორი უფლებამოსილია სასწავლო უნივერსიტეტის სახელით დადოს გარიგებები და შეთანხმებები. განსაზღვროს სტრუქტურული ერთეულებისა და მართვის ორგანოების ფორმირების წესები. მიიღოს გადაწყვეტილებები აკადემიური პერსონალისა და სასწავლო უნივერსიტეტის სხვა მუშაკების სამსახურში მიღებისა და გათავისუფლებების, მათთან შრომითი ხელშეკრულების დადების და მოშლის შესახებ და სხვა.
6. რექტორი  სასწავლო უნივერსიტეტის როგორც კერძო სამართლის იურიდიული პირის ხელმძღვანელი, უფლებამოსილია სასწავლო  უნივერსიტეტი მართოს ”უმაღლესი განათლების შესახებ” საქართველოს კანონის, ”მეწარმეთა შესახებ” საქართველოს კანონისა და სხვა ნორმატიული აქტების შესაბამისად, სასწავლო უნივერსიტეტის წესდებისა და დებულებების საფუძველზე.
7. სასწავლო universitetis reqtori aნxorcielebs saqarTvelos kanonmdeblobiTa da  სასწავლო univeristetis wesdebiT gaTvaliswinebul sxva uflebamosilebebs.
8.  რექტორად დანიშნულია მუხაძე  ჯულიეტა დაბად. 18.11. 1951წ. ქ. ლაგოდეხში. მცხ. ქ. თბილისი ც.დადიანის ქ.8.პ # 01020004192.
28.  სასწავლო universitetis reqtorisa da  akademiuri sabWos gadawyvetilebebi savaldebuloa სასწავლო universitetis Sesabamisi struqturuli erTeulebisa da marTvis organoebisaTvis.
29. აკადემიური საბჭოს სამდივნო 

1. აკადემიური საბჭოს საქმიანობის ორგანიზაციულ უზრუნველყოფას ახორციელებს აკადემიური საბჭოს სამდივნო - საქმის წარმოების დოკუმენტური და საინფორმაციო მომსახურების თვალსაზრისით.

2. აკადემიური საბჭოს სამდივნოს ხელმძღვანელობს სწავლული მდივანი, რომელსაც აკადემიური საბჭოს თავმჯდომარის წარდგინებით ნიშნავს აკადემიური საბჭო წევრთა სიითი შემადგენლობის უმრავლესობით.

3. სამდივნო, თავმჯდომარესთან შეთანხმებით ადგენს სხდომაზე განსახილველი საკითხების ნუსხას, რომლებსაც გაცნობის მიზნით გადასცემს საბჭოს წევრებს.
4. საბჭოს წევრები უფლებამოსილნი არიან დღის წესრიგში შეიტანონ დამატებითი საკითხები, რის შესახებაც სამდივნოს უნდა ეცნობოს სხდომის დაწყებამდე სულ მცირე ორი დღით ადრე.

5. აკადემიური საბჭოს მიერ სხდომაზე მიღებული გადაწყვეტილება ფორმდება დადგენილების სახით, რომელსაც გაეცნობა საბჭოს ყველა წევრი.

6. აკადემიური საბჭოს დადგენილებას ხელს აწერს რექტორი - აკადემიური საბჭოს თავმჯდომარე.
30.  ადმინისტრაციის ხელმძღვანელი (რექტორის მოადგილე)
1. რექტორის მოადგილეს ადმინისტრაციის დარგში თანამდებობაზე ნიშნავს რექტორი. იგი ამავდროულად არის  სასწავლო უნივერსიტეტის ადმინისტრაციის ხელმძღვანელიც;
2. ადმინისტრაციის ხელმძღვანელი:

ა) უფლებამოსილია  სასწავლო უნივერსიტეტის სახელით ბიუჯეტის შესაბამისად დადოს ფინანსური და ეკონომიკური გარიგებები თავისი კომპეტენციის ფარგლებში რექტორთან შეთანხმებით;

ბ) ადგენს  სასწავლო უნივერსიტეტის ადმინისტრაციის სტრუქტურას და დასამტკიცებლად წარუდგენს რექტორს;

გ) ადგენს დამხმარე პერსონალის სამსახურში მიღების წესებს, მათი შრომის ანაზღაურების ოდენობასა და პირობებს და დასამტკიცებლად წარუდგენს რექტორს;

დ) პასუხისმგებელია სასწავლო უნივერსიტეტის ფინანსური და ეკონომიკური საქმიანობის ეფექტიანობაზე;

3. ადმინისტრაციის ხელმძღვანელი ანგარიშვალდებულია სასწავლო უნივერსიტეტის რექტორისა და პარტნიორთა კრების წინაშე.
4. ადმინისტრაციის ხელმძღვანელის დაქვემდებარებაშია საუნივერსიტეტო დაცვის,   აგრეთვე საფინანსო განყოფილება.  
31. დაცვის  სამსახური

დაცვის სამსახურს ევალება:

ა) იზრუნოს  სასწავლო უნივერსიტეტის შენობების, სტუდენტებისა და თანამშრომლების უსაფრთხოებაზე;

ბ) აღრიცხოს და დაიცვას სასწავლო უნივერსიტეტის ქონება დაზიანებისაგან;

გ) გამოავლინოს შინაგანაწესის დამრღვევები და რეაგირებისათვის გადასცეს ადმინისტრაციას;

დ) გააკონტროლოს შენობებში სტუდენტთა შემოსვლა სტუდბილეთების მეშვეობით, არ დაუშვას შენობებში უცხო პირთა ყოფნა;

ე) აღრიცხოს თანამშრომელთა სასწავლო უნივერსიტეტში მოსვლა–წასვლის დრო და შესაბამისი ინფორმაცია მიაწოდოს ადმინისტრაციას.
32. საფინანსო განყოფილება

1. საფინანსო განყოფილებას ხელმძღვანელობს მთავარი ბუღალტერი, რომელსაც საქმიანობაში ეხმარება მოლარე.
 2. საფინანსო განყოფილებას ევალება:

ა) სასწავლო უნივერსიტეტის საფინანსო და ბუღალტრული აღრიცხვის წარმოება;
ბ) ანგარიშსწორება როგორც სახელმწიფოსთან, ისე სხვა დაწესებულებებთან, სასწავლო უნივერსიტეტის პერსონალთან და ა.შ.

გ) ხელფასების დარიცხვა ადმინისტრაციულ და პედაგოგიურ პერსონალზე;
დ) საუნივერსიტეტო შესყიდვებისათვის თანხების განსაზღვრა–გაცემა და მათი ფინანსური მიზანშეწონილობა;
ე) კომუნალური გადასახადების (იჯარა, დენი, ტელეფონი, ბუნებრივი აირი და ა.შ.) დროული გადარიცხვა;

ვ) ფინანსური შემოსავლების აღრიცხვა;

ზ) დეკანატიდან ინფორმაციის მიღება აკადემიურ დავალიანებაში მყოფი სტუდენტების შესახებ და მათთვის გამაფრთხილებელი წერილების გაგზავნა დავალიანების აღმოფხვრის მიზნით;
თ) ინფორმაციის მიწოდება ფინანსური დავალიანების მქონე პირების შესახებ ხელმძღვანელობისათვის.
33. იურიდიული სამსახური 
1. სასწავლო უნივერსიტეტის იურიდიული სამსახური წარმოადგენს  სასწავლო უნივერსიტეტის დამოუკიდებელ-დამხმარე სტრუქტურულ ერთეულს და უშუალოდ ექვემდებარება სასწავლო  უნივერსიტეტის რექტორს. 

2.
იურიდიული სამსახურის ძირითადი მიზანია  სასწავლო უნივერსიტეტის საქმიანობაში საქართველოს მოქმედი კანონმდებლობის დაცვის უზრუნველყოფა. 

3.
იურიდიული სამსახურის ძირითად ამოცანას შეადგენს სასწავლო უნივერსიტეტში სამართლებრივი მუშაობის მეთოდური წარმართვა და ხელმძღვანელობა, სასწავლო უნივერსიტეტის საქმიანობის სამართლებრივი უზრუნველყოფა. 

4. იურიდიული სამსახურის შემადგენლობაში შედის სამსახურის ხელმძღვანელი და მთავარი სპეციალისტი.
5.
იურიდიული სამსახურის ძირითადი ფუნქციაა უნივერსიტეტის   სამართლებრივი საქმიანობის წარმართვის უზრუნველყოფა საქართველოს მოქმედი კანონმდებლობისა და საერთაშორისო სამართლებრივი ნორმების, აგრეთვე „უმაღლესი განათლების შესახებ“ საქართველოს კანონისა და სასწავლო უნივერსიტეტის წესდებისა და დებულებების შესაბამისად.
6. იურიდიული სამსახური:

ა) წარმოადგენს სასწავლო უნივერსიტეტის ინტერესებს სასამართლო ორგანოებსა და სხვა დაწესებულება-ორგანიზაციებში სათანადო რწმუნებულების საფუძველზე. 

ბ)
იხილავს და ანალიზს უკეთებს წერილებს, განცხადებებს და საჩივრებს თავისი კომპეტენციის ფარგლებში. 

გ)
ასრულებს  სასწავლო უნივერსიტეტის რექტორის ცალკეულ დებულებებს და მითითებებს. 
7.
იურიდიული სამსახური ვალდებულია დაიცვას მოქმედი კანონმდებლობა, სასწავლო უნივერსიტეტის წესდება, დებულებები და შინაგანაწესი. 

34. კანცელარია
 1. სასწავლო უნივერსიტეტში საქმის წარმოების ორგანიზაციას ხელმძღვანელობს და წარმართავს კანცელარია, რომლის ძირითადი ფუნქციებია:

ა)  სასწავლო უნივერსიტეტში შემოსული დოკუმენტების აღრიცხვა–რეგისტრაცია, მათი დროული განხილვისა და ხელმძღვანელობისათვის წარდგენის ორგანიზაცია;

ბ)  სასწავლო უნივერსიტეტიდან გასული დოკუმენტების გაფორმების სისრულისა და სისწორისადმი კონტროლი, აღრიცხვა–რეგისტრაცია და ხელმძღვანელობი–სადმი წარდგენის ორგანიზაცია;

გ) დოკუმენტების შესრულების მიმდინარეობის ხარისხის, სრულყოფის, ვადების, გაფორმებისა და შედეგების კონტროლი, მათ შესახებ ცნობების განზოგადება და ხელმძღვანელობის ინფორმირება;

დ)  სასწავლო უნივერსიტეტის სტუდენტების, პერსონალის, აგრეთვე მოქალაქეთა წინადადებებზე და განცხადება–საჩივრებზე მუშაობის ორგანიზაცია;
ე) სააღრიცხვო–სარეგისტრაციო ფორმების შემუშავება, საარქივო საქმეების ფორმირებისა და ჩაბარების ორგანიზაცია;

ვ) კანცელარიის მუშაკთა კვალიფიკაციის და საშემსრულებლო დისციპლინის ამაღლება, მათი სამუშაო პირობების სრულყოფა.
 2. სასწავლო უნივერისტეტის კანცელარია უფლებამოსილია:

ა) აკონტროლოს და მოსთხოვოს სტრუქტურულ ერთეულებს და მათ ხელ​მძღვანელებს სასწავლო უნივერსიტეტის საქმის წარმოებისათვის საჭირო ცნობები და დოკუმენტები;
ბ) აკონტროლოს დოკუმენტებზე მუშაობის ვადები და ხარისხი, შემსრულებლებს მოსთხოვოს მათი დაცვა, საჭიროების შემთხვევაში დაუბრუნოს არასრულ​ყოფილად მომზადებული დოკუმენტები საბოლოო დამუშავებისათვის; 
გ) თავისი კომპეტენციის ფარგლებში დაამოწმოს და გასცეს სასწავლო  უნივერსიტეტის დოკუმენტების ქსერო ასლები;

3. კანცელარია პასუხისმგებელია:

ა)  სასწავლო უნივერსიტეტის დოკუმენტებზე მუშაობის დადგენილი წესების შესრულები​სათვის;

ბ) რექტორის მითითება–დავალებების შესრულებისათვის;

გ) კანცელარიის თანამშრომელთათვის შრომის სათანადო პირობების შექმნისათვის;

კანცელარიის მუშაკები ვალდებულნი არიან გააფრთხილონ  სასწავლო უნივერსიტეტის თანამშრომლები როგორც სამსახურებრივი ურთიერთობის პერიოდში, ისე სამსახურიდან გათავისუფლების შემდეგ არ გაავრცელონ სასწავლო უნივერსიტეტის კომერციული და სხვა სახის ინფორმაცია, რომელიც მათთვის ცნობილი გახდა სამსახურეობრივი მოვალეობის შესრულებისას.

5. კანცელარიის საქმიანობას ხელმძღვანელობს და წარმართავს კანცელარიის გამგე, რომელსაც ნიშნავს  სასწავლო უნივერსიტეტის რექტორი და იგი ანგარიშვალ​დებულია რექტორის წინაშე.

35. კადრების განყოფილება

1. კადრების განყოფილება აწარმოებს თანამშრომელთა სამუშაოზე მიღება–გათავისუფლებასთან დაკავშირებულ შესაბამისი დოკუმენტაციის მოწესრიგებას.

2. კადრების განყოფილებას ხელმძღვანელობს გამგე, რომელსაც სამსახურში ნიშნავს რექტორი.
3. კადრების განყოფილების გამგე:

ა) აწარმოებს თანამშრომელთა სამსახურში დანიშვნა–გათავისუფლებისათვის სათანადო მასალებისა და ბრძანებების პროექტების მომზადებას;

ბ) აწესრიგებს პროფესორ–მასწავლებელთა დამხმარე და სამეურნეო ტექნიკური მუშაკების, აგრეთვე სტუდენტების პირად საქმეებს;
გ) ამზადებს მასალებს საშტატო განაკვეთებში საჭირო ცვლილებების შესატანად.
დ) ამზადებს საგანმანათლებლო პროგრამებზე სწავლის მსურველთა განცხადებების და საბუთებზე პასუხებს, სასწავლო  უნივერსიტეტის თანამშრომლებზე საჭირო ანგარიშებსა და ცნობებს.

36. სასწავლო  უნივერსიტეტის ხარისხის უზრუნველყოფის სამსახური
1. სასწავლო  უნივერსიტეტის ხარისხის უზრუნველყოფის სამსახური (შემდგომში სამსახური) წარმოადგენს სასწავლო უნივერსიტეტის მართვის ორგანოს. იგი,  თავისი კომპეტენციის ფარგლებში, მმართველობის სფეროს უზრუნველსაყოფად ხელმძღვანელობს საქართველოს კანონით „უმაღლესი განათლების შესახებ“, მოქმედი კანონმდებლობით, კანონქვემდებარე ნორმატიული აქტებით, უნივერსიტეტის წესდებით, რექტორის ბრძანებებით და ამ წესდებით. 
2. სამსახური ანგარიშვალდებულია სასწავლო უნივერსიტეტის რექტორის და აკადემიური საბჭოს წინაშე.

 3. სამსახური ხელს უწყობს სწავლების ხარისხის  მაღალი დონის უზრუნველყოფას სწავლის, სწავლების და შეფასების თანამედროვე მეთოდების (კრედიტების დაგროვების და ტრანსფერის ევროპული სისტემა, მოდულები, საგანმანათლებლო პროგრამები, სასწავლო კურსები, სილაბუსები) დანერგვის გზით და აკრედიტაციის პროცესისათვის თვითშეფასების მომზადებას.

4. სამსახური მჭიდრო კავშირს ამყარებს და თანამშრომლობს  როგორც საქართველოს, ასევე საზღვარგარეთის ქვეყნების უმაღლეს სასწავლებლებთან  და მათ შესაბამის სამსახურებთან სწავლების და სწავლის ხარისხის კონტროლის გამჭვირვალე კრიტერიუმების შესაქმნელად და უზრუნველყოფის მეთოდოლოგიის საუკეთესო გამოცდილების გაზიარებისათვის.

5. სამსახურის ხელმძღვანელს თანამდებობაზე ამტკიცებს რექტორი აკადემიური საბჭოს რეკომენდაციით ან/და ირჩევს სასწავლო უნივერსიტეტის საკონკურსო კომისია ღია კონკურსის წესით. ხარისხის უზრუნელყოფის სამსახურის ხელმძღვანელი შეიძლება იყოს მხოლოდ აკადემიური ხარისხის  მქონე პირი.
6. სამსახური წარმოადგენს  სასწავლო უნივერსიტეტის სწავლის, სწავლების და სამეცნიერო კვლევების ხარისხის სფეროში ერთიანი პოლიტიკის გამტარებელ  ორგანოს.
7. სამსახურის საქმიანობა წარიმართება:
ა) სამსახურის საქმიანობის სფეროს მიეკუთვნება სასწავლო უნივერსიტეტის სასწავლო პროცესის, სწავლების ხარისხის,  აკადემიური პერსონალის კვალიფიკაციის ამაღლების, კვლევითი საქმიანობის და სასწავლო პროცესის ერთიანობის კოორდინაცია და სისტემატური შეფასება.

ბ) უმაღლესი განათლების და მეცნიერული საქმიანობის ინტეგრაციული სივრცისთვის ხელის შეწყობა.

გ) სასწავლო პროცესის თეორიული, მეთოდური და პრაქტიკული პრობლემების მეცნიერული დამუშავება და  გადაწყვეტის პროცესის შეფასება.

დ) სასწავლო-მეთოდური და სასწავლო-კვლევითი პროექტების დამუშავება-მოძიების საქმიანობის მონიტორინგი და  გრანტების მოპოვების პროცესის  კოორდინაცია.

ე) სასწავლო უნივერსიტეტის აკადემიური პერსონალის კვალიფიკაციის ამაღლების მიზნით ტრენინგების, სემინარების ჩატარება, სხვა სასწავლებლებიდან, მათ შორის უცხოეთიდან გამოცდილი სპეციალისტების მოწვევა, გაცვლითი პროგრამების  კოორდინირება.

ვ) ერთიანი ეროვნული გამოცდების ცენტრისთვის შესაბამისი კოეფიციენტების განსაზღვრის ორგანიზება.

ზ) უცხოელ სტუდენტთა სასწავლებელში მოზიდვის ხელშეწყობა.

თ) სასწავლებლის ლიცენზირებისა და აკრედიტაციისათვის  აუცილებელი  მასალების  მომზადების  კოორდინაცია.

ი) სწავლისა და სწავლების ხარისხთან დაკავშირებული სხვა ორგანიზაციული საქმიანობა.

კ) აკადემიური სტანდარტების, შეფასების ზოგადი კრიტერიუმების შემუშავება, აკადემიური პროგრამების და საგნების სილაბუსების შეფასება, სწავლების ინოვაციური ტექნოლოგიების შესწავლა და სასწავლო  უნივერსიტეტის პრაქტიკაში მათი დანერგვა. 

8. თავისი  უფლებამოსილების  ფარგლებში სამსახური:

ა) უზრუნველყოფს ხარისხიანი განათლების მიღებას.

ბ) ახორციელებს  განათლებისა და კვლევის  სფეროში მიმდინარე  პროცესების  შეფასებასა და მონიტორინგს. 

გ) გეგმავს სასწავლო, მეთოდური და კვლევითი საქმიანობის განვითარების ძირითად მიმართულებებს, ახორციელებს ამ განვითარების პროგნოზირებას.

დ) სასწავლო უნივერსიტეტის წესდების შესაბამისად ორგანიზებას უწევს საგანმანათლებლო პროგრამების და სტანდარტების  შემუშავებას, წარუდგენს მათ აკადემიურ საბჭოს.
ე) მსოფლიო საგანმანათლებლო სივრცეში ინტეგრაციის მიზნით სამსახური თავისი კომპეტენციის ფარგლებში, თანამშრომლობს საქართველოს და საზღვარგარეთის უმაღლეს საგანმანათლებლო დაწესებულებებთან, ასევე  განათლებისა და მეცნიერების სფეროში მოქმედ საერთაშორისო ორგანიზაციებთან, მოწინავე გამოცდილების  გაზიარების და  ინფორმაციის გაცვლის ფორმით.
ვ) ორგანიზებას უწევს აკადემიური პერსონალის საქმიანობის მიმდინარე შეფასებას და საატესტაციო  პროცესს.

ზ) მონაწილეობს განათლებისა და სამეცნიერო კვლევის სფეროში ჩატარებულ სიმპოზიუმებსა, კონფერენციებსა და სემინარებში როგორც საქართველოს მასშტაბით, ისე მის ფარგლებს გარეთ

თ) აკადემიურ საბჭოს წარუდგენს სასწავლო და სამეცნიერო სფეროში კვლევათა განვითარების პრიორიტეტულ მიმართულებებს და პერსპექტიულ  ინოვაციებს.

ი) ახორციელებს კანონით მინიჭებულ სხვა ფუნქციებს.

9. სამსახურის მუშაობას წარმართავს სამსახურის ხელმძღვანელი, რომელიც:
ა) შეიმუშავებს და რექტორს წარუდგენს წლიურ,  სემესტრულ, პერსპექტიულ და მიმდინარე გეგმებს, თავისი კომპეტენციის ფარგლებში იღებს შესაბამის გადაწყვეტილებებს, ხელს აწერს ოფიციალურ დოკუმენტებზე.

ბ) უზრუნველყოფს სწავლების თანამედროვე ტექნოლოგიების დანერგვას სასწავლო უნივერსიტეტში.

გ) ახორციელებს სასწავლო-მეთოდური დოკუმენტაციის და სასწავლო-კვლევითი ნაშრომების ექსპერტიზას.

დ) წარადგენს დასკვნებს აკადემიური პერსონალის კვალიფიკაციის შესახებ.

ე) კოორდინირებას უწევს ფაკულტეტების სასწავლო-კვლევითი საქმიანობის ძირითად მიმართულებებს.

ვ) ადგენს სასწავლო პროგრამების და კურსების შესაბამისობის საკითხს ფაკულტეტების სპეციალობების ჩამონათვალთან და სასწავლო მიზნებთან.

ზ) ახდენს სასწავლო პროგრამების თეორიულ, მეთოდურ დამუშავებას და მათი პრაქტიკული რეალიზების მონიტორინგს.

თ) ახდენს ბიბლიოთეკაში არსებული წიგნადი ფონდის და მისი შევსების პროცესის მონიტორინგს. 

ი) აფორმებს სხვა უმაღლეს სასწავლებლებთან და სხვა შესაბამის ორგანიზაციებთან, თავისი კომპეტენციის ფარგლებში, ურთიერთთანამშრომლობის ხელშეკრულებებს, ოქმებს და მემორანდუმებს, რომლებიც შეეხება სწავლის, სწავლების და კვლევის საკითხებს.   

კ) ხარისხის უზრუნველყოფის სამსახურის ხელმძღვანელის თანამდებობაზე შეიძლება დაინიშნოს ან/და კონკურსით შეირჩეს მხოლოდ სრული ან ასოცირებული პროფესორის აკადემიური ხარისხის მქონე  პირი.

10. ხარისხის უზრუნველყოფისათვის  სასწავლო უნივერსიტეტში დასაშვებია შეიქმნას კოლეგიალური ორგანო - ხარისხის უზრუნველყოფის კომიტეტი (შემდგომში კომიტეტი), რომლის შემადგენლობაშიც შეიძლება შევიდნენ სასწავლო  უნივერსიტეტის დოქტორის აკადემიური ხარისხის მქონე პირები, აგრეთვე მოწვეული სპეციალისტები და სტუდენტები.
11.  კომიტეტის საქმიანობას წარმართავს სამსახურის ხელმძღვანელი. კომიტეტის უფლებამოსილების ვადაა 4 წელი. კომიტეტის შემადგენლობას განსაზღვრავს და ამტკიცებს აკადემიური საბჭო რექტორთან ერთად ხელმძღვანელის წარდგინებით.

12. კომიტეტი განიხილავს წევრებს შორის ფუნქციების განაწილების, სამსახურის საქმიანობის ძირითად საკითხებს და იძლევა შესაბამის რეკომენდაციებს.
VI. სასწავლო უნივერსიტეტის სტრუქტურა
37. სასწავლო უნივერსიტეტი შედგება ძირითადი საგანმანათლებლო ერთეულებისაგან – ფაკულტეტებისაგან, აგრეთვე ბიბლიოთეკისა და დამხმარე ორგანოებისა და ობიექტებისაგან (ლაბორატორიები, საგანმანათლებლო და კვლევით ცენტრები, კლინიკები, დამხმარე მეურნეობები).
38. სასწავლო უნივერსიტეტის სტრუქტურული ერთეულებისა და დამხმარე ორგანოების შექმნის და ლიკვიდაციის საკითხს წყვეტს პარტნიორთა კრება და რექტორი თავისი კომპეტენციის ფარგლებში სასწავლო უნივერსიტეტის განვითარების შესაბამისად  კანონმდებლობით დადგენილი წესით.
39. ფაკულტეტი

1. ფაკულტეტი არის სასწავლო უნივერსიტეტის ძირითადი სტრუქტურული საგანმანათლებლო ერთეული, რომელიც უშუალოდ განახორციელებს სწავლისა და სწავლების პროცესს უმაღლესი აკადემიური საგანმანათლებლო პოლიტიკის ფარგლებში.
2. ფაკულტეტზე ყალიბდება ისეთი აკადემიური პროგრამები, რომლებიც ემყარება საბაზრო კონიუნქტურისა და დამსაქმებელთა მოთხოვნებს.

3. ფაკულტეტი აყალიბებს საკუთარ პროფესორ–მასწავლებელთა კორპუსს, ხელს უწყობს მათ პროფესიულ და პედაგოგიურ ზრდას.
4. ფაკულტეტი ქმნის ყველა პირობას სტუდენტთა პროფესიული და ინდივიდუალური განვითარებისათვის

40.  ფაკულტეტის სტრუქტურა

1. ფაკულტეტის სტრუქტურაში შედის ფაკულტეტის დეკანი, ფაკულტეტის საბჭო. 
2. ფაკულტეტის შემადგენლობაში შეიძლება შევიდეს სასწავლო, სამეცნიერო, კვლევითი დამხმარე ერთეულები. ლაბორატორიები. კლინიკები. საგანმანათლებლო და კველევითი ცენტრები, სპეციალიზირებული ბიბლიოთეკები.
 41. ფაკულტეტის დეკანი

1. ფაკულტეტის დეკანი (შემდგომში დეკანი) არის ფაკულტეტის ხელმძღვანელი თანამდებობის პირი, რომელსაც  ირჩევს აკადემიური საბჭო  რექტორის წარდგინებით 4 წლის ვადით.    
2. დეკანი მოქმედებს ფაკულტეტის სახელით, განაგებს ფაკულტეტის უძრავ–მოძრავ ქონებას და პასუხისმგებელია მათი ხარისხის შენარჩუნებაზე;
3. დეკანი:

ა) შეიმუშავებს, აკადემიურ საბჭოს და რექტორს წარუდგენს დასამტკიცებლად ფაკულტეტის სტრუქტურას და დებულებას, აკადემიურ და კვლევით პროგრამებს;
ბ) კოორდინაციას უწევს სასწავლო–სამეცნიერო მუშაობას, უშუალოდ პასუხისმგებელია აკადემიური პროგრამების სრულად განხორციელებაზე;
გ) ზრუნავს სტუდენტთა და პედაგოგთა სოციალურ დაცვაზე, მათ პროფესიულ და პიროვნულ განვითარებაზე;
დ) თვალყურს ადევნებს სტუდენტთა და პედაგოგთა სარეიტინგო მონაცემებს, მართავს ინდივიდუალურ შეხვედრებს;
 ე) უშუალოდ პასუხისმგებელია ფაკულტეტზე სასწავლო პროცესის მიმდინარეობასა და დისციპლინის, შინაგანაწესისა და ეთიკის ნორმების დაცვაზე;
4. დეკანის უფლება - მოსილების ვადამდე შეწყვეთის შემთხვევაში დეკანის მოვალეობის შესრულებას ფაკულტეტის საბჭო აკისრებს სასწავლო უნივერსიტეტის სრულ ან ასოცირებულ პროფესორს. 
42. სასწავლო უნივერსიტეტის ბიბლიოთეკა

1. სასწავლო უნივერსიტეტის ბიბლიოთეკა დაფუძნებულია სასწავლო უნივერ​სიტეტის მიერ და არის  სასწავლო უნივერსიტეტის სტრუქტურული ერთეული, რომელშიც განთავსებულია სასწავლო უნივერსიტეტის ბიბლიოგრაფიული ფონდი _ საგანმანათლებლო ერთეულების სახელმძღვანელო, დამხმარე და მეთოდური ლიტერატურა, ბეჭდვითი გამოცემები და სამეცნიერო-კვლევითი ნაშრომები, აგრეთვე ისტორიული, მხატვრული, საინფორმაციო და სხვა სახის ლიტერატურული მასალა.
2. სასწავლო უნივერსიტეტის ბიბლიოთეკა წარმოადგენს კულტურულ-საგანმანათ​ლებლო სამეცნიერო-ინფორმაციულ ორგანოს, რომლის ძირითადი დანიშნულებაა სრულად და ეფექტურად გამოიყენოს თავისი ფონდები და სხვა საბიბლიოთეკო რესურსები სტუდენტების, აკადემიური და პედაგოგიური პერსონალის, აგრეთვე სასწავლო უნივერსიტეტის გარე ფიზიკურ და იურიდიულ პირთა მოთხოვნების დასაკმაყოფილებლად.
3. ბიბლიოთეკის ძირითად მიზნებს წარმოადგენს სასწავლო  უნივერსიტეტის სტუდენტების, აკადემიური პერსონალისა და პედაგოგების თეორიულ-პრაქტიკული ცოდნის ამაღლება-გაღრმავების ხელშეწყობა სათანადო სახელმძღვანელოებითა და მეთოდური ლიტერატურით. 

4. ბიბლიოთეკის გამგე: 

ა) წარმართავს და ხელმძღვანელობს ბიბლიოთეკის საერთო საქმიანობას, უზრუნველყოფს წიგნადი და სხვა ფონდების გამდიდრებას და მათ დაცვას, მოვლა-პატრონობას, ბიბლიოთეკასა და წიგნსაცავებში ჰიგიენური და კლიმატური რეჟიმის დაცვის ფონდების რესტავრაციასა და კონსერვაციას. 

ბ) შეიმუშავებს ბიბლიოთეკის შინაგანაწესს, ბიბლიოთეკის ფონდებით სარგებლობის წესებს და უზრუნველყოფს მათ დაცვას. 
5. ბიბლიოთეკა უფლებამოსილია მიიღოს შესაბამისი ზომები იმ პირთა მიმართ, რომლებიც დაარღვევენ ბიბლიოთეკით სარგებლობის წესებს ან მატერიალურ ზიანს მიაყენებენ ბიბლიოთეკას.

6. ბიბლიოთეკა ვალდებულია: 

ა) თავისი საქმიანობა წარმართოს კანონმდებლობის საფუძველზე და მათ შესაბამისად.  
ბ) უზრუნველყოს მკითხველთა მომსახურების მაღალი დონე.   
VI. სასწავლო  უნივერსიტეტის აკადემიური და მასწავლებელთა პერსონალი
 43. სასწავლო უნივერსიტეტის აკადემიური პერსონალი შედგება პროფესორებისაგან. პროფესორების შემადგენლობას მიეკუთვნება სრული პროფესორი, ასოცირებული პროფესორი.   პროფესორები მოანწილეობენ და წარმართავენ სასწავლო პროცესს.  
44. აკადემიური თანამდებობის დაკავება დაიშვება მხოლოდ ღია კონკურსის წესით, რომელიც უნდა შეესაბამებოდეს გამჭვირვალობის, თანასწორობისა და სამართლიანი კონკურენციის პრინციპებს.
45. კონკურსის ჩატარების თარიღი და პირობები ქვეყნდება საბუთების მიღებამდე არანაკლებ ერთი თვით ადრე. საბუთების მიღება გრძელდება არანაკლებ ორი და არაუმეტეს სამი კვირისა. კონკურსი ტარდება საბუთების მიღების დასრულებიდან არანაკლებ ერთი და არაუგვიანეს ორი თვის ვადაში.

46. სრულ პროფესორად შეიძლება არჩეული იქნეს დოქტორის აკადემიური ხარისხის მქონე პირი, რომელსაც აქვს სამეცნიერო პედაგოგიური მუშაობის არანაკლებ 6 წლის გამოცდილება. 
47. ასოცირებული პროფესორის თანამდებობაზე შეიძლება არჩეული იქნეს დოქტორის აკადემიური ხარისხის მქონე პირი, რომელსაც აქვს სამეცნიერო პედაგოგიური მუშაობის არანაკლებ 3 წლის გამოცდილება.

48. აკადემიურ თანამდებობაზე შეიძლება არჩეული იქნეს უცხო ქვეყნის მოქალაქეც, რომელიც აკმაყოფილებს კანონმდებლობით განსაზღვრულ მოთხოვნებს.

49. სასწავლო უნივერსიტეტის აკადემიური თანამდებობის პირს არ შეუძლია სხვა სასწავლო დაწესებულებაში აკადემიური თანამდებობის დაკავება.
50. აკადემიურ თანამდებობაზე პირი აირჩევა 4 წლის ვადით. ყოველი ვადის დამთავრების შემდეგ პირს შეუძლია მონაწილეობა მიიღოს კონკურსში იმავე ან უფრო მაღალი აკადემიური თანამდებობის დასაკავებლად.

51. სხვა სამუშაოზე, მათ შორის სხვა უმაღლეს სასწავლებელში გადასვლის შემთხვევაში აკადემიური თანამდებობის პირს სასწავლო  უნივერსიტეტის პროფესორის სტატუსი არ უნარჩუნდება.

52. კანდიდატების რეიტინგული შეფასების კრიტერიუმებია:
ა) აკადემიური ხარისხი;

ბ) პედაგოგიური მოღვაწეობის სტაჟი;

გ) გამოქვეყნებული სტატიები (ბოლო 5 წლის განმავლობაში)

დ) საბაკალავრო, სამაგისტრო და სადოქტორო ნაშრომების ხელმძღვანელობა;
ე) დასრულებულ კვლევით პროექტებში მონაწილეობა;

ვ) ადმინისტრაციული და აკადემიური თანამდებობები აკრედიტირებულ უმაღლეს სასწავლებლებში (ბოლო 5 წლის განმავლობაში)

ზ) კონფერენციებში მონაწილეობები (ბოლო 5 წლის განმავლობაში);

თ) გამოცემული მონოგრაფიები და სახელმძღვანელოები;

ი) ამაღლებული კვალიფიკაციები.
53. აკადემიური პერსონალი უფლებამოსილია:

ა) მონაწილეობა მიიღოს  სასწავლო უნივერსიტეტის სასწავლო პროცესის მართვაში;

ბ) საგანმანათლებლო პროგრამის ფარგლებში დამოუკიდებლად განსაზღვროს სასწავლო პროგრამების შინაარსი, სწავლების მეთოდები და საშუალებები;
გ) მონაწილეობა მიიღოს პროფესიული განვითარების პროგრამებსა და სხვა სახის პროექტებში როგორც სასწავლო უნივერსიტეტის ფარგლებში, ასევე მის ფარგლებს გარეთ.

54. აკადემიური პერსონალი ვალდებულია:

ა) დაიცვას  სასწავლო უნივერსიტეტის წესდებისა და შინაგანაწესის მოთხოვნები;
ბ) დაიცვას ეთიკისა და დისციპლინარული პასუხისმგებლობის ნორმები;
გ) შეასრულოს შრომითი ხელშეკრულებით ნაკისრი ვალდებულებები;

დ) უხელმძღვანელოს საბაკალავრო და სამაგისტრო ნაშრომებს.  
ვ) იზრუნოს განსაკუთრებული უნარის მქონე სტუდენტთა გამოვლენისა და მათში ამ უნარის გაღრმავებისათვის;
ზ) კონკრეტული აკადემიური პასუხისმგებლობა სასწავლო პროცესის წავრამრთვაში შეიძლება განესაზღვროს მხოლოდ სრულ პროფესორს;
 55. საპატიო წოდებები

 1. სასწავლო უნივერსიტეტი უფლებამოსილია თავის ღვაწლმოსილ პროფესორებს უვადოთ მიანიჭოს ემერიტუსის აკადემიური წოდება, თუ ასაკის ან სხვა საპატიო მიზეზების გამო ვეღარ შეძლებენ აკადემიურ ან ადმინისტრაციულ თანამდებობაზე საქმიანობის გაგრძელებას.
2. ემერიტუსის წოდება შეიძლება მიენიჭოს მხოლოდ სრულ პროფესორს. ემერიტუსს უფლება აქვს მონაწილეობა მიიღოს სასწავლო უნივერსიტეტის საგანმანათლებლო და კვლევით საქმიანობაში აკადემიური ან ადმინისტრაციული თანამდებობის დაკავების გარეშე.

 3. სასწავლო უნივერსიტეტის განვითარებაში შეტანილი წვლილისა და ნაყოფიერი სამეცნიერო მოღვაწეობისათვის პარტნიორთა კრების გადაწყვეტილებით ემერიტუსს შეიძლება დაენიშნოს აკადემიური სტიპენდია.
56. მასწავლებელთა პერსონალი

1. მასწავლებელთა პერსონალი არის სასწავლო  უნივერსიტეტის პედაგოგიური რესურსის შემადგენელი ნაწილი, რომელიც არ განეკუთვნება აკადემიური პერსონალის ნომენკლატურას, მაგრამ არის აკადემიური სწავლების პროცესის სუბიექტი.
2. მასწავლებლის თანამდებობა გულისხმობს პირის პროფესიული გამოცდილებისა და მიღწევების აღიარებას, შესაბამისი პასუხისმგებლობით - საგანმანათლებლო ამოცანების გადაწყვეტისას თავისი კომპეტენციის ფარგლებში.
3. მასწავლებლად შეიძლება დაინიშნოს არანაკლებ მაგისტრის ან მასთან გათანაბრებული აკადემიური ხარისხის მქონე პირი, აგრეთვე დოქტორანტი, რომელსაც არ აქვს პედაგოგიური გამოცდილება.
4. უფროს მასწავლებლად შეიძლება დაინიშნოს პირი, რომელსაც აქვს მაგისტრის ხარისხი და 3 წლიანი პედაგოგიური გამოცდილება, აგრეთვე დოქტორანტი არანაკლებ 3 წლის პედაგოგიური გამოცდილებით და დოქტორის აკადემიური ხარისხის მქონე პირი, რომელსაც შესაძლებელია არ ჰქონდეს პედაგოგიური გამოცდილება.
5. მასწავლებლის თანამდებობაზე პირი ინიშნება რექტორის ინდივიდუალური სამართლებრივი აქტით. მასწავლებლის თანამდებობაზე შეიძლება დაინიშნოს როგორც საქართველოს, ისე უცხო ქვეყნის მოქალაქე, რომელიც აკმაყოფილებს ამ წესდებით გათვალისწინებულ კრიტერიუმებს.
6. მასწავლებლის თანამდებობაზე მყოფ პირს არ ეკრძალება სხვა სასწავლო დაწესებულებაში მუშაობა, ასევე სხვა სასწავლო დაწესებულების მასწავლებელი შეიძლება იყოს  სასწავლო უნივერსიტეტის მასწავლებელიც.
7. მასწავლებელს შეუძლია რექტორს წარუდგინოს შესაბამისი დოკუმენტაცია და მოითხოვოს უფროსი მასწავლებლის თანამდებობაზე დანიშვნა.
 8. მასწავლებელთა პერსონალი უფლებამოსილია:

ა) მონაწილეობა მიიღოს სასწავლო პროცესში და საკუთარი კომპეტენციის ფარგლებში შეაფასოს სტუდენტის სწავლის შედეგები;

ბ) გაუძღვეს სასემინარო, პრაქტიკულ და ლაბორატორიულ მეცადინეობებს პროფესორთან შეთანხმებით, ჩაატაროს ინდივიდუალური მუშაობა და კონსულტაციები სტუდენტებთან;
გ) ჩაერთოს საკუთარი ინიციატივით კვლევით საქმიანობაში, მონაწილეობა მიიღოს პროფესიული განვითარებისა და სხვა სახის პროგრამებში;
დ) იყოს საბაკალავრო და სამაგისტრო ნაშრომების ხელმძღვანელის ასისტენტი;
 9. მასწავლებელთა პერსონალი ვალდებულია:

ა) დაიცვას სასწავლო უნივერსიტეტის წესდებითა და სხვა მარეგულირებელი დოკუმენტებით გათვალისწინებული მოთხოვნები;
ბ) შეასრულოს სასწავლო უნივერსიტეტის, ფაკულტეტის მმართველობითი ორგანოებისა და ადმინისტრაციის გადაწყვეტილებები;
გ) დაიცვას პედაგოგიური და კოლეგიალური ეთიკის ნორმები;
დ) იზრუნოს საკუთარ პროფესიულ განვითარებაზე, თეორიული ცოდნის გაღრმავებაზე;
ე) მონაწილეობა მიიღოს სტუდენთთა სწავლებაში, იზრუნოს ნიჭიერ სტუდენტთა გამოვლენისათვის;

ვ) შეასრულოს შრომითი ხელშეკრულებით ნაკისრი ვალდებულებები;

ზ) მასწავლებლები საკუთარი კომპეტენციის ფარგლებში სრულად არიან პასუხისმგებლები სწავლების ხარისხზე.
 57. სასწავლო უნივერსიტეტის ინტერესების გათვალისწინებით აკადემიურ და მასწავლებელთა პერსონალს დასაშვებია შეეთავსოს რამდენიმე არაადმინისტრაციული თანამდებობა ან დაევალოს რამდენიმე სტრუქტურული რგოლის ხელმძღვანელობა. ერთი პირი არ შეიძლება იყოს სამზე მეტი კოლეგიალური ორგანოს წევრი. 

58. შრომითი ურთიერთობები აკადემიურ და მასწავლებელთა პერსო​ნალთან რეგულირდება ინდივიდუალური შრომითი ხელშეკრულებებით. მათი შრომითი ანაზღაურება ხდება ასევე ინდივიდუალურად როგორც მოჭრითი, აგრეთვე საათობრივი დატვირთვის პრინციპით ხელშეკრულების პირობების შესაბამისად.

59. სასწავლო უნივერსიტეტის პედაგოგიური პერსონალის ქცევის ნორმები:

1. სასწავლო უნივერსიტეტის აკადემიური და მასწავლებელთა პერსონალი უნდა დაემორჩილოს ნებისმიერ საკანონმდებლო და სამეწარმეო მოთხოვნას, რომელიც დაკავშირებულია სწავლის პროცესთან, ასევე სასწავლო უნივერსიტეტის შინა განაწესს, აკადემიური საბჭოს გადაწყვეტილებებსა და რექტორის ბრძანებებს;
2.  სასწავლო უნივერსიტეტის პედაგოგიური პერსონალი ვალდებულია განერიდოს ისეთ სიტუაციებს, რომლებმაც შეიძლება პირდაპირ და არაპირდაპირ ზიანი მიაყენონ  სასწავლო უნივერსიტეტის სახელსა და ავტორიტეტს;

3.  სასწავლო უნივერსიტეტის პედაგოგიურ პერსონალს ეკრძალება რაიმე დამატებითი გასამრჯელოს, ფულადი თანხის ან ფასეული საჩუქრის მოთხოვნა, თუ ეს უკავშირდება მათი სამსახურეობრივი უფლებამოსილების განხორციელებას;
4.  სასწავლო უნივერსიტეტის იმ პერსონალმა, რომელთაც შეხება აქვთ სასწავლო უნივერსიტეტის დოკუმენტაციასთან საიდუმლოდ უნდა შეინახონ შესაბამისი ინფორმაცია, ასევე კონფიდენციალურია პერსონალისა და სტუდენტების პირადი საქმეები გარდა იმ შემთხვევისა, როდესაც არსებობს სამართალდამცავი ორგანოების მოთხოვნა.
5. სასწავლო  უნივერსიტეტის პედაგოგიური პერსონალის მიერ თავიანთი საქმიანობის სფეროში განხორციელებული საქმიანობა არ უნდა ეწინააღმდეგებლოდეს სასწავლო უნივერსიტეტის ინტერესებს და არ უნდა აფერხებდეს სასწავლო პროცესის მიმდინარეობას.
6. კონკურსის წესით არჩეულ პროფესორებს უფლება აქვთ იყვნენ მხოლოდ ერთი სხვა  სასწავლო უნივერსიტეტის შტატის თანამშრომლები.
7. საზოგადო გამოსვლისას, რაც გულისხმობს სასწავლო უნივერსიტეტის პედაგოგიური პერსონალის ინტერვიუებსა და კომენტარებს მასოვრივი ინფორმაციების საშუალებებით, პედაგოგიურ პერსონალს მოეთხოვებათ ეთიკისა და პროფესიული სტანდარტების მაღალ დონეზე გამომჟღავნება თუკი ისინი კომენტარს აკეთებენ  სასწავლო უნივერსიტეტის სახელით. პირადი პოზიციის გამოხატვისას სავალდებულოა დააფიქსირონ რომ კომენტარი არ კეთდება სასწავლო  უნივერსიტეტის სახელით.
8. აკადემიური და მასწავლებელთა პერსონალის თანამდებობიდან გათავისუფლების საფუძვლებია:

ა) პირადი განცხადება;

ბ) ვადიანი შრომითი ხელშეკრულების ვადის გასვლა;

გ) ეთიკის კოდექსისა და დისციპლინარული პასუხისმგებლობის ნორმების ერთჯერადი უხეში ან სისტემატიური დარღვევა;
დ) შრომითი ხელშეკრულებით გათვალისწინებული პირობების დარღვევა;

ე) სასწავლო უნივერსიტეტის შინა განაწესის და სხვა საწესდებო დებულებების დარღვევები;

ვ) კანონმდებლობით გათვალისწინებული სხვა საფუძვლები.
VIII. სწავლა და სწავლება

60. სასწავლო უნივერსიტეტში უმაღლესი აკადემიური განათლება მიიღება ორ საფეხურიანი სწავლების საფუძველზე. უმაღლესი განათლების საფეხურებია:

ა) ბაკალავრიატი;

ბ) მაგისტრატურა;

61. სწავლა და სწავლება განიხილება ერთიან აკადემიურ პროცესთან, რაც გულისხმობს სტუდენტის მიერ განხორციელებული სწავლისა და სასწავლო უნივერსიტეტის მიერ ორგანიზებულ სწავლების პროცესს - აკადემიური პროგრამების შესაბამისად.
 62. აკადემიური პროგრამა არის საგანმანათლებლო პარამეტრების, კომპონენტებისა და სხვა სასწავლო ღონისძიებების პაკეტი, რომელიც ორიენტირებულია საკვალიფიკაციო შედეგზე. პროგრამები ყალიბდება ყოველი საგანმანათლებლო საფეხურის სპეციფიკისა და მიზნების გათვალისწინებით და ითვალისწინებს სავალდებულო საგნების მინიმუმს და არჩევით კურსებს როგორც ზოგადსაუნივერსიტეტო, ისე სპეციალიზაციის ბლოკებიდან.
63. პროგრამის გაუქმების ან შეცვლის შემთხვევაში  სასწავლო უნივერსიტეტი უზრუნველყოფს ამ პროგრამაში ჩარიცხულ სტუდენტთა გადანაწილებას სხვა სასწავლო პროგრამებზე მოქმედი კანონმდებლობის შესაბამისად.

64. ბაკალავრის, როგორც საუნივერსიტეტო განათლების პირველი საფეხურის აკადემიური პროგრამის მიზანია სტუდენტთა პროფესიული მომზადება და შესაბამისი სპეციალობის თეორიული საფუძვლების სწავლება, რაც აუცილებელია მაგისტრატურაში სწავლის გასაგრძელებლად ან პრაქტიკული საქმიანობის დასაწყებად. პროგრამა მოიცავს არანაკლებ 240 კრედიტს.
65. სამაგისტრო აკადემიური პროგრამის მიზანია სტუდენტთა მომზადება სამეცნიერო–კვლევითი და პედაგოგიური მოღვაწეობისათვის, აგრეთვე კვალიფიკაციის ამაღლება და შეცვლა. შესაძლებელია მაგისტრატურაში სხვა სპეციალობით სწავლის გაგრძელება. პროგრამა მოიცავს არანაკლებ 120 კრედიტს.
 66. აკადემიური პროგრამის ყველა დონეზე ფასდება სტუდენტის სწავლების შედეგები. დაგროვილი კრედიტების საფუძველზე განისაზღვრება შესაბამისი კვალიფიკაცია (ხარისხი), რაც დასტურდება სასწავლო უნივერსიტეტის მიერ გაცემული დოკუმენტით – დიპლომით ან სერტიფიკატით, დანართთან ერთად, რომელიც შეიცავს სრულ ინფორმაციას მფლობელის მიერ განხორციელებული სწავლის ხარისხის, დონის, შინაარსისა და სტატუსის შესახებ.
 67. სწავლების პროცესის საფუძველია აკადემიური პროგრამა, რომლის მართვა ხორციელდება დაგროვილი კრედიტებისა და შეფასების სისტემით.
68. სასწავლო უნივერსიტეტში დანერგილია კრედიტების ტრანსფერისა და დაგროვების ევროპული სისტემა ECTS.

69. სტუდენტის წლიური დატვირთვა შეადგენს 60 კრედიტს, ანუ 1500 საათს, საიდანაც 1 კრედიტი უდრის 25 სამუშაო საათს და მოიცავს როგორც საკონტაქტო, ისე დამოუკიდებელ სამუშაო დროს. კრედიტი ასახავს სამუშაოს იმ რაოდენობას, რომელიც საჭიროა საგანმანათლებლო პროგრამის კონკრეტული კომპონენტის დასაsრულებლად და სწავლის შედეგის მისაღწევად. კრედიტის მიღება შესაძლებელია სტუდენტის მიერ სწავლის შედეგის მიღწევის შემდეგ დადებითი შეფასებით.
 70. სასწავლო უნივერსიტეტი შეფასებას განიხილავს როგორც სწავლების შედეგის ხარისხის შესახებ ინფორმაციას. შეფასების მიზანია ხარისხობრივად განისაზღვროს სტუდენტის სწავლების შედეგები აკადემიური პროგრამის მიზნებთან და პარამეტრებთან მიმართებით.

71. შეფასების პრინციპებია:
ა) გამჭვირვალობა – ინფორმაცია შეფასების მეთოდებსა და კრიტერიუმებზე ხელმისაწვდომი უნდა იყოს ყველასათვის. სტუდენტს წლის დასაწყისშივე ეცნობება როდის და რა კრიტერიუმებით შეფასდება მისი ცოდნა;
ბ) სისტემატიურობა - შეფასება არ არის ერთჯერადი აქტი, ის პროცესია, რომელიც სტუდენტს გამოუმუშავებს მუდმივ მზადყოფნას გამოავლინოს საკუთარი ცოდნა და უნარი, ხოლო პედაგოგს - განახორციელოს მონიტორინგი სტუდენტის ცოდნის შეძენისა და განვითარების პროცესზე;
გ) სამართლიანობა - სტუდენტის ცოდნის შეფასებისადმი ერთიანი სტანდარტებით მიდგომა.

72. შეფასების სტრუქტურა:

1. შეფასების სტრუქტურა მოიცავს მოდულის/საგნის ფარგლებში შუალედურ და შემაჯამებელ შეფასებებს პროცენტული წილებით. ყოველი კონკრეტული შეფასება ეყრდნობა ორივე ელემენტის ჯამურ შედეგებს.

2. შეფასების ზოგად კრიტერიუმებს შეიმუშავებს სასწავლო  უნივერსიტეტის ხარისხის უზრუნველყოფის სამსახური - კონკრეტული მოდულის/საგნის სპეციფიკიდან გამომდინარე. შეფასების მინიმალურ დადებით ქულად ითვლება სწავლების შედეგების საერთო მოცულობის 51 პროცენტი, ანუ 51 ქულა.  სასწავლო უნივერსიტეტში სასწავლო პროცესი და შეფასების კონკრეტული კრიტერიუმები რეგულირდება შესაბამისი სასწავლო პროცესის მარეგულირებელი წესებით.
IX. სტუდენტი

73. სტუდენტი არის პირი, რომელიც „უმაღლესი განათლების შესახებ“ საქართველოს კანონითა და სხვა ნორმატიული აქტების საფუძველზე ჩაირიცხა  სასწავლო უნივერსიტეტში ბაკალავრიატის, მაგისტრატურის საგანმანათლებლო პროგრამის გასავლელად.
74. საბაკალავრო პროგრამებზე ჩაირიცხებიან პირები, საშუალო განათლების ატესტატის ან მასთან გათანაბრებული დოკუმენტის საფუძველზე ერთიანი ეროვნული გამოცდების შედეგებით, კანონმდებლობით დადგენილი წესით.
75. უცხოელი მოქალაქეების ჩარიცხვა დასაშვებია ეროვნული გამოცდების გავლის გარეშე კანონმდებლობით დადგენილი წესით.
 76. მაგისტრატურაში სწავლის უფლება აქვს ბაკალავრსა და მასთან გათანაბრებულ დიპლომირებულ სპეციალისტს, ან მათთან გათანაბრებულ აკადემიური ხარისხის მქონე პირს, აგრეთვე მონათესავე სპეციალობის ბაკალავრსა და დიპლომირებულ სპეციალისტს, რომლებსაც გამოცდების ეროვნულ ცენტრში ჩაბარებული აქვთ საერთო სამაგისტრო გამოცდები და სასწავლო უნივერსიტეტში ჩააბარებენ სპეციალობის მიხედვით გამოცდებს.

77. თითოეული საგანმანმანათლებლო საფეხურის საქმიანობა რეგულირდება შესაბამისი დებულებით.

78. თითოეული საგანმანათლებლო პროგრამის წარმატებით გავლის შემდეგ სტუდენტს მიეცემა შესაბამისი დიპლომი სტანდარტული დანართით. პროგრამის გაუვლელობის შემთხვევაში გაიცემა შესაბამისი სერტიფიკატი.

79. სტუდენტი უფლებამოსილია:

ა)
მოითხოვოს და მიიღოს ხარისხიანი უმაღლესი განათლება;

ბ)
მიიღოს მონაწილეობა მეცნიერულ კვლევაში;

გ) სასწავლო  უნივერსიტეტის წესდებით, დებულებებითა და შინაგანაწესით დადგენილი ნორმებით ისარგებლოს სასწავლო უნივერსიტეტის მატერიალურ-ტექნიკური, საბიბლიოთეკო, საინფორმაციო და სხვა საშუალებებით;

დ) საყოველთაო, პირდაპირი და თანასწორი არჩევნების საფუძველზე, ფარული კენჭისყრით აირჩიოს წარმომადგენელი ან თავად იქნეს არჩეული სტუდენტური თვითმმართველობის, ფაკულტეტისა და  სასწავლო უნივერსიტეტის ორგანოებში;

ე) თავისუფლად გამოხატოს თავისი აზრი და უარი თქვას იმ იდეათა გაზიარებაზე, რომლებსაც სთავაზობენ სასწავლო პროცესში;

ვ) გადავიდეს  სასწავლო სასერსიტეტის სხვა ფაკულტეტზე ან სხვა უმაღლეს სასწავლებელში კანონმდებლობით დადგენილი მობილობის წესებით;

ზ) აირჩიოს სასწავლო პროგრამა, მიიღოს მონაწილეობა ინდივიდუალური სასწავლო პროგრამის შემუშავებაში;

თ) მიიღოს მონაწილეობა და გამოხატოს თავისი შეხედულებები  სასწავლო უნივერსიტეტის აკადემიური და პედაგოგიური პერსონალის მუშაობის შეფასებაში.

ი) განახორციელოს ამ წესდებით, ხელშეკრულებებით,  სასწავლო  უნივერსიტეტის ნორმატიული აქტებითა და „უმაღლესი განათლების შესახებ“ საქართველოს კანონით მისთვის მინიჭებული სხვა უფლებები. 

80. სტუდენტი ვალდებულია:

ა)
სასწავლო უნივერსიტეტის მიერ დადგენილი პროგრამის მიხედვით ისწავლოს ის საგანი, რომელიც აირჩია და რომელთა სწავლაც სავალდებულოა;

ბ)
განუხრელად დაიცვას სასწავლო უნივერსიტის წესდება, დებულებები და შინაგანაწესის მოთხოვნები;

გ)
განუხრელად დაიცვას სასწავლო  უნივერსიტეტთან ხელშეკრულებებით ნაკისრი ვალდებულებები;

დ) განუხრელად დაიცვას  სასწავლო უნივერსიტეტის სტუდენტის ეთიკის   კოდექსის პრინციპები და მოთხოვნები;

ე) დაიცვას და გაუფრთხილდეს  სასწავლო უნივერსიტეტის ქონებას, მატერიალურ-ტექნიკურ საშუალებებს;

ვ) დაიცვას ეკოლოგიურ-სანიტარული, ხანძარსაწინააღმდეგო და უსაფრთხოების სხვა ზოგადი ნორმები. 

81. ურთიერთვალდებულებები და უფლება-მოვალეობები სტუდენტსა და  სასწავლო უნივერსიტეტს შორის დგინდება და რეგულირდება სასწავლო უნივერსიტეტის წესდება-დებულებებით, შინაგანაწესით, სტუდენტის ეთიკის კოდექსითა და ხელშეკრულებებით, აგრეთვე „უმაღლესი განათლების შესახებ“ საქართველოს კანონით.
82. სტუდენტთა მხარდაჭერის მიზნით  სასწავლო უნივერსიტეტში დასაშვებია სტუდენტთა სამეცნიერო საზოგადოების, სპორტული და კულტურული განვითარების ცენტრების შექმნა.
83. სამეცნიერო საზოგადოების მიზანია სტუდენტებს ჩამოუყალიბოს სამეცნიერო–კვლევითი უნარ–ჩვევები. იგი ხელს უწყობს სასწავლო უნივერსიტეტში პროფესორ–მასწავლებელთა და სტუდენტთა ნაშრომების გამოქვეყნებას, მართავს სამეცნიერო მეთოდურ და თემატურ კონფერენციებს, ხელმძღვანელობს მათ მონაწილეობას სხვადასხვა უმაღლესი სასწავლებლების ანალოგიურ კონფერენციებში, ატარებს კონკურსებს საუკეთესო საუნივერსიტეტო ნაშრომის გამოსავლენად, წაახალისებს ავტორებს დიპლომებითა და სიგელებით.
84. სპორტული და კულტურული განვითარების ცენტრი ორიენტირებულია გამოავლინოს და ხელი შეუწყოს სტუდენტების სპორტული და შემოქმედებითი პოტენციალის განვითარებას. მისი ფუნქციებია:
ა) შიდა საუნივერსიტეტო, რეგიონალურ, რესპუბლიკურ და საერთაშორისო შეჯიბრებებში მონაწილეობა;
ბ) ლიტერატურული საღამოების და სხვადასხვა კულტურული ღონისძიებების ორგანიზება;
გ) ინტელექტუალური თამაშების ორგანიზება;

დ) ექსკურსია–ლაშქრობების მოწყობა;

ე) კულტურული ღონისძიებების ორგანიზება და მათში მონაწილეობა;
ვ) სიმღერის, ცეკვის, სპორტული ჯგუფების ჩამოყალიბება და ა.შ.

85. სასწავლო უნივერსიტეტში იქმნება სტუდენტთა თვითმმართველობა, რომლის საქმიანობაში ადმინისტრაციას არა აქვს ჩარევის უფლება. სტუდენტური თვითმმართველობა მოქმედებს თავისი დებულების შესაბამისად.
86. თვითმმართველობა იქმნება არჩევნების საფუძველზე ფარული კენჭისყრით. ფაკულტეტებზე არჩეული თვითმმართველობების ერთობლიობა წარმოადგენს  სასწავლო უნივერსიტეტის სტუდენტთა თვითმმართველობას.
87. სტუდენტური თვითმმართველობა:
ა) უზრუნველყოფს სტუდენტების მონაწილეობას  სასწავლო უნივერსიტეტის საგანმანათლებლო მართვაში;
ბ) ხელს უწყობს სტუდენტთა უფლებების დაცვას;
გ) ირჩევს წარმომადგენლებს სასწავლო  უნივერსიტეტის წარმომადგენლობით ორგანოებში;

დ) უფლებამოსილია შეიმუშაოს წინადადებები ფაკულტეტის და  სასწავლო უნივერსიტეტის სწავლების ხარისხის გასაუმჯობესებლად;

ე) მონაწილეობს სწავლების ხარისხის შეფასებაში და განახორციელებს სხვა უფლება–მოსილებებს.
88. სტუდენტის სტატუსის მოპოვება

1. სასწავლო უნივერსიტეტში აკადემიური და პროფესიული საგანმანათლებლო პროგრამის პირველ საფეხურზე სწავლის უფლება აქვს მხოლოდ იმ აბიტურიენტს, რომელმაც გაიარა შესაბამისი ერთიანი ეროვნული გამოცდები და საქართველოს განათლებისა და მეცნიერების სამინისტროს მიერ დადგენილი წესით მოიპოვა სასწავლო  უნივერსიტეტში სწავლის უფლება;

2. გამოცდების ეროვნული ცენტრი მართავს საქართველოს უმაღლეს საგანმანათლებლო დაწესებულებებში მისაღები გამოცდების სისტემას და მის მიერ ჩატარებული ეროვნული გამოცდების შედეგები სავალდებულოა სასწავლო უნივერსიტეტისთვის;

3. სასწავლო უნივერსიტეტი აცხადებს ფაკულტეტების მიერ თითოეულ საგამოცდო საგანში აბიტურიენტის შედეგისათვის მინიჭებულ კოეფიციენტს და ეროვნულ გამოცდაგავლილი აბიტურიენტები  სასწავლო უნივერსიტეტის ფაკულტეტებზე მიიღებიან საგამოცდო საგნებისათვის მინიჭებული კოეფიციენტების მიხედვით განათლების აკრედიტაციის ეროვნული ცენტრის (შემდგომში ცენტრი) მიერ  სასწავლო უნივერსიტეტისათვის განსაზღვრული სტუდენტების რაოდენობის ფარგლებში კანონმდებლობით დადგენილი წესით;

4. გამოცდების ეროვნული ცენტრი ადგენს ეროვნულ გამოცდაგავლილი აბიტურიენტების სიებს, რომლებმაც სწავლის უფლება მოიპოვეს სასწავლო  უნივერსიტეტში აკადემიური ან პროფესიული განათლების პირველ საფეხურზე.  სასწავლო უნივერსიტეტი ვალდებულია აბიტურიენტები სტუდენტის სტატუსით მიიღოს მხოლოდ ამ სიების შესაბამისად;

5. ერთიანი ეროვნული გამოცდების გავლის შემთხვევაში პირს ეძლევა დამადასტურებელი სერტიფიკატი, სადაც მითითებულია მიღებული ქულა და აბიტურიენტის ადგილი უნივერსიტეტის მიერ გაგზავნილ სიებში, რომელზედაც მან მოიპოვა სწავლის უფლება;

6. აბიტურიენტთა და სტუდენტთა მობილობის ხელშეწყობის მიზნით  სასწავლო უნივერსიტეტში აკრედიტებული პროგრამით სწავლა ერთიანი ეროვნული გამოცდების გარეშე დასაშვებია მხოლოდ საქართველოს განათლებისა და მეცნიერების სამინისტროს მიერ დადგენილი წესებითა და ნებართვით:

ა) უცხო ქვეყნის მოქალაქე ან მოქალაქეობის არმქონე აბიტურიენტებისათვის, რომლებმაც უცხო ქვეყანაში მიიღეს სრული ზოგადი ან მისი ექვივალენტური განათლება, მაგრამ არანაკლებ საქართველოს „ზოგადი განათლების შესახებ“ კანონით დადგენილი სწავლების წლების ხანგრძლივობის პროგრამის ათვისების შედეგად;

ბ) უცხო ქვეყნის ის მოქალაქე ან მოქალაქეობის არმქონე სტუდენტებისათვის, რომლებიც სწავლობენ უცხო ქვეყანაში ამ ქვეყნის კანონმდებლობით აღიარებულ უმაღლეს საგანმანათლებლო დაწესებულებაში.
7. საქართველოს იმ მოქალაქების  სასწავლო უნივერსიტეტში სწავლის უფლების მოპოვების პირობებსა და კრიტერიუმებს, რომლებმაც უცხო ქვეყანაში მიიღეს სრული ზოგადი, ან მისი ექვივალენტური განათლება ადგენს სამინისტრო;

8. სასწავლო უნივერსიტეტის მაგისტრატურაში ჩარიცხვა ხორციელდება მაგისტრატურის შესახებ დებულების და საქართველოს კანონმდებლობის შესაბამისად – ერთიანი ეროვნული სამაგისტრო გამოცდებისა და შიდა საუნივერსიტეტო გამოცდების საფუძველზე. 

9. მაგისტრატურაში სწავლის უფლება აქვთ მხოლოდ ბაკალავრსა და დიპლომირებულ მედიკოსს (ვეტერინარს);
10. ბაკალავრიატსა და მაგისტრატურაში ჩარიცხვისა და სწავლის პირობები რეგულირდება  სასწავლო უნივერსიტეტის შესაბამისი დებულებებით;

11. სტუდენტის ჩარიცხვის წინაპირობაა ადმინისტრაციული რეგისტრაციის გავლა  სასწავლო უნივერსიტეტში დადგენილი წესების დაცვით;

12. სტუდენტის სტატუსი მოიპოვება სასწავლო  უნივერსიტეტში პირის ჩარიცხვით, რაც ფორმდება  სასწავლო უნივერსიტეტის სამართლებრივი აქტით – რექტორის ბრძანებით;

13. სტუდენტთა რეგისტრაცია ხორციელდება ადმინისტრაციული – სწავლების საფასურის გადახდითა და აკადამიური (საგნობრივი) „სასწავლო პროცესის მართვის“ სისტემის საშუალებით.
89. სტუდენტის სტატუსის შეჩერება

1. სტუდენტის სტატუსის შეჩერება ნიშნავს  სასწავლო უნივერსიტეტსა და სტუდენტს შორის უფლება-მოვალეობების შესრულებისგან დროებით გათავისუფ​ლებას, სტუდენტის სტატუსის შეწყვეტის გარეშე;

2. სტუდენტის სტატუსის შეჩერების საფუძვლებია:

ა) სისხლის სამართლის პასუხისმგებაში მიცემა, მძიმე და/ან განსაკუთ​რებით მძიმე დანაშაულისათვის - ამ აქტის გაუქმებამდე ან გამამტყუ​ნებელი განაჩენის დადგენამდე;

ბ) აკადემიური შვებულება, რომელიც სტუდენტს შეიძლება მიეცეს:

გ) სავალდებულო სამხედრო სამსახურში გაწვევის გამო

დ) მძიმე ავადმყოფობის გამო

ე) ოჯახის ავადმყოფ წევრებზე მეურვეობის გამო

ვ) ორსულობის და ახალშობილის მოვლის გამო

ზ) უცხოეთის საგანმანათლებლო დაწესებულებაში სწავლის გაგრძელების გამო

თ) ადმინისტრაციული რეგისტრაციის გაუვლელობა – ფინანსური დავალიანება. ასეთ შემთხვევაშვი სტუდენტს სტატუსი უჩერდება ავტომატურ რეჟიმში, სემესტრების ათვლა გრძელდება და სტუდენტი სწავლას იწყებს იმ სემესტრიდან, რომელშიც გაივლის ადმინისტრაციულ რეგისტრაციას.

ი) სხვა საპატიო მიზეზით – სტუდენტის განცხადების საფუძველზე

შენიშვნა: აკადემიური შვებულების ვადა არ უნდა აღემატებოდეს 3 წელს გარდა იმ შემთხვევებისა, როცა დოკუმენტურად დასტურდება ამ ვადის გაგრძელების აუცილებლობა. აკადემიური შვებულებიდან დაბრუნებული სტუდენტი სწავლას აგრძელებს იმ სემესტრიდან, რომლიდანაც მას შეუჩერდა სტუდენტის სტატუსი.

3. სტუდენტის სტატუსის შეჩერებული პირი არ განიხილება სასწავლო  უნივერსიტეტის სტუდენტების საერთო რაოდენობის ფარგლებში.  სასწავლო უნივერსიტეტი უზრუნველყოფს სტუდენტებისა და პროფესორ–მასწავლებლების რეესტრში სტუდენტის სტატუსის შეჩერების რეგისტრაციას მათი საერთო რაოდენობის აღრიცხვა–დაზუსტების მიზნით;

4. სასწავლო უნივერსიტეტში სტუდენტის შეჩერებული სტატუსის აღდგენა დასაშვებია აკრედიტაციით განსაზღვრული რაოდენობის ფარგლების გადაჭარბებით. ამ შემთხვევაშვი საერთო რაოდენობის ზევით ჩარიცხული პირების რაოდენობა გამოაკლდება მომდევნო სასწავლო წლისთვის დადგენილ სტუდენტების მისაღები ადგილების რაოდენობას;

5. სტუდენტს სტატუსის შეჩერებიდან 5 წლის შემდეგ უწყდება სტუდენტის სტატუსი გარდა კანონმდებლობით გათვალისწინებული შემთხვევებისა.
90. სტუდენტის სტატუსის შეწყვეტა

1. სტუდენტის სტატუსის შეწყვეტის საფუძვლებია:

ა) საგანმანათლებლო პროგრამის დასრულება შესაბამის საფეხურზე;

ბ) პირადი განცხადება;

გ) ერთიანი ეროვნული გამოცდებით ჩარიცხულთა პირველადი ადმინისტრაციული რეგისტრაციის გაუვლელობა სწავლების პირველ საფეხურზე;

დ) ადმინისტრაციული რეგისტრაციის ზედიზედ სამი სემესტრის განმავლობაში გაუვლელობა;

ე) საგანმანათლებლო პროგრამების მოთხოვნების დადგენილ ვადებში შეუსრულებლობა;

ვ)  სასწავლო უნივერსიტეტის წესდების და შინაგანაწესის მოთხოვნების სისტემატური ან ერთჯერადი უხეში დარღვევა;

ზ) შეფასების მიღების მცდელობა მუქარით, ზემოქმედებით, თაღლითური ან ახვა დაუშვებელი მეთოდებით;

თ) მძიმე ან განსაკუთრებით მძიმე დანაშაულისათვის გამამტყუნებელი განაჩენი;

ი) გარდაცვალება.

2. სტუდენტის სტატუსის შეწყვეტის შესახებ გადაწყვეტილების სამართლებრივი შედეგი დგება ბრძანების გამოცემიდან 6 თვის შემდეგ. დროის ამ მონაკვეთში სტუდენტის სტატუსი ითვლება შეჩერებულად და სტუდენტი უფლებამოსილია ისარგებლოს მობილობის უფლებით, გარდა იმ შემთხვევისა, როცა სტატუსის შეწყვეტის საფუძველი შეუთავსებელია მიმღები უმაღლესი საგანმანათლებლო დაწესებულების წესდებასთან;

3. სტუდენტის სტატუსის შეწყვეტის კანდიდატს ეძლევა სასწავლო  უნივერსიტეტის სხვა ფაკულტეტზე ან სხვა უმაღლეს საგანმანათლებლო დაწესებულებაში გადასვლის შესაძლებლობა.

91. სტუდენტის სტატუსის აღდგენა
1. სტუდენტის სტატუსის შეწყვეტის შემთხვევაში მისი ხელახლა მოპოვება (აღდგენა) დასაშვებია კანონმდებლობით დადგენილი წესით;

2. ერთიანი ეროვნული გამოცდების საფუჩველზე ჩარიცხულ სტუდენტებს სასწავლო  უნივერსიტეტის სტუდენტის სტატუსის შეწყვეტის შემთხვევაში სტატუსი შეიძლება აღუდგეს ერთიანი ეროვნული გამოცდების გავლის გარეშე – არაუმეტეს 3 წლის განმავლობაში - გადაყვანის წესით ჩარიცხვისათვის დადგენილი რეგულაციის შესაბამისად, აგრეთვე „უმაღლესი განათლების შესახებ“ საქართველოს კანონის მიღებამდე უნივერსიტეტში ჩარიცხულ სტუდენტებს, რომლებიც მოქმედი წესების თანახმად არაუმეტეს 10 წლის წინ გაირიცხნენ/ამოირიცხნენ სასწავლო უნივერსიტეტიდან შემდეგი საფუჩვლებით:

ა) პირადი განცხადებით;

ბ) თანხის გადაუხდელობის გამო;

გ) უცხო ქვეყანაში წასვლასთან დაკავშირებით;

დ) თუ შეჩერებული ქონდა სტუდენტის სტატუსი.

3. სტუდენტის სტატუსი შეიძლება აღუდგეთ გადაყვანის წესით სტუდენტის ჩარიცხვისათვის დადგენილი რეგულაციის შესაბამისად.

 4. სასწავლო უნივერსიტეტიდან გარიცხული სტუდენტის აღდგენის შემთხვევაში სწავლის გაგრძელების დასაშვები ეტაპი განისაზღვრება გადაყვანის წესით სტუდენტის ჩარიცხვისათვის დადგენილი რეგულაციის შესაბამისად, ფაკულტეტის მიერ ამორიცხვამდე ათვისებული პროგრამის აკადემიური ცოდნის საფუძველზე.

92. სტუდენტთა მობილობა

 1. სასწავლო უნივერსიტეტის სტუდენტები სარგებლობენ შიდა მობილობის უფლებით წელიწადში ორჯერ, სასწავლო სემესტების დაწყებამდე.
2. სასწავლო უნივერსიტეტის სტუდენტს უფლება აქვს ერთი საგანმანათლებლო პროგრამიდან გადავიდეს  სასწავლო უნივერსიტეტის მეორე საგანმანათლებლო პროგრამაზე ერთი საფეხურის ფარგლებში (შიდა მობილობა).
3. სტუდენტები სარგებლობენ მობილობის უფლებით, ანუ სხვადასხვა უმაღლეს საგანმანათლებლო სასწავლებლებში გადასვლის უფლებით ერთი საგანმანათლებლო პროგრამის ფარგლებში.

4. სტუდენტთა მობილობის პროცესის ადმინისტრირებას ახორციელებს საქართველოს განათლების სამინისტროს აკრედიტაციის ეროვნული ცენტრი. მობილობისას საგანმანათლებლო პროგრამების შესაბამისობა დგინდება  სასწავლო უნივერსიტეტის მიერ.
5. სტუდენტთა მობილობასთან დაკავშირებული საკითხები რეგულირდება  სასწავლო უნივერსიტეტის შესაბამისი დებულებით.
X. სასწავლო უნივერსიტეტის ქონება და მატერიალურ–ტექნიკური ბაზა
 93. სასწავლო უნივერსიტეტის ქონება შედგება ძირითადი და საბრუნავი საშუალებების, ფონდებისა და რეზერვებისაგან, რომელთა ღირებულება ასახულია ბალანსში და იგი ეკუთვნის პარტნიორებს საერთო წილობრივი საკუთრების უფლებით.

94. სასწავლო უნივერსიტეტის ქონება იქმნება პარტნიორთა შენატანებით, სწავლის გადასახადით, სამეცნიერო–კვლევითი, საკონსულტაციო, საგამომცემლო და სამეურნეო საქმიანობით მიღებული შემოსავლებითა და სხვა კანონიერი წყაროებით (შემოწირულობები, გრანტები და ა.შ.).
95. სასწავლო უნივერსიტეტს აქვს ინტერნეტ–ქსელში ჩართული კომპიუტერული ცენტრი საკუთარი ვებ–გვერდით და ვებ სივრცის უფლებით.
 96. სასწავლო უნივერსიტეტი უზრუნველყოფილია მის საკუთრებაში არსებული შენობა–ნაგებობებით, კეთილმოწყობილი აუდიტორიებით, კაბინეტ–ლაბორატორიებით, ბიბლიოთეკებით, სააქტო და სპორტული დარბაზებითა და მოედნებით, ინვენტარით. შექმნილია ყველა პირობა სწავლისა და პრაქტიკული უნარჩვევევბის, სპორტული და შემოქმედებითი მონაცემებისა და ნიჭის გამოვლენა–განვითარებისათვის.
97. დაუშვებელია სასწავლო უნივერსიტეტის ქონების ამოღება საქართველოს კანონმდებლობით დადგენილი შემთხვევების გარდა.
XI. სასწავლო უნივერსიტეტის ფინანსები და დივიდენდების განსაზღვრა
 98. სასწავლო უნივერსიტეტის ფინანსური რესურსები ყალიბდება მოგების, ამორტიზაციის ანარიცხების, აგრეთვე სხვა ფინანსური საშუალებების ხარჯზე;

99. სასწავლო უნივერსიტეტის საკრედიტო ურთიერთობანი რეგულირდება საქართველოს რესპუბლიკის მოქმედი კანონმდებლობით;
100. სასწავლო უნივერსიტეტი საანგარიშსწორებო მოვალეობების შეუსრულებლობის შემთხვევაში ცხადდება გაკოტრებულად კანონმდებლობით გათვალისწინებული წესით;
101. სასწავლო უნივერსიტეტის მიერ მიღებული ამონაგებით ანაზღაურდება მატერიალური და მასთან გათვალისწინებული დანახარჯები, შრომის ანაზღაურების ხარჯები, კანონით გათვალისწინებული გადასახადები, კრედიტის პროცენტები და ა.შ.  დარჩენილი წმინდა მოგება წარმოებისა და სოციალური განვითარების ფონდების ფორმირების შემდეგ ნაწილდება პარტნიორებს შორის მათი წილების პროპორციულად.
102. წარმოებისა და სოციალური განვითარების და სარეზერვო ფონდების სიდიდეს და მათ მიმართულებებს განსაზღვრავენ პარტნიორები. პარტნიორთა კომპენსაცია ხდება კანონმდებლობით დადგენილი წესით.
XII.  სასწავლო უნივერსიტეტის საბუღალტრო აღრიცხვა, ანგარიშგება და კონტროლი
 103. სასწავლო უნივერსიტეტის საბუღალტრო აღრიცხვა და ანგარიშგება სახელმწიფო საგადასახადო და სხვა ორგანოებთან ხდება საქართველოს მოქმედი კანონმდებლობის შესაბამისად და ამ საქმიანობას აწარმოებს  სასწავლო უნივერსიტეტის ბუღალტერია.
 104. სასწავლო უნივერსიტეტის ხელმძღვანელობა პასუხისმგებელია საბუღალტრო აღრიცხვისა და ანგარიშგების წარმოების მიმდინარეობაზე კანონმდებლობის შესაბამისად.

 105. სასწავლო უნივერსიტეტის საფინანსო–სამეურნეო საქმიანობის რევიზია ტარდება წელიწადში ერთხელ, რიგგარეშე რევიზიები - პარტნიორთა კრების გადაწყვეტილებით ან პარტნიორების მოთხოვნით.
 106. თითოეულ პარტნიორს უფლება აქვს შეამოწმოს სასწავლო უნივერსიტეტის წლიური ანგარიშების სისწორე უშუალოდ ან დამოუკიდებელი ექსპერტის მეშვეობით. ნებისმიერი სახის რევიზია და შემოწმება არ უნდა არღვევდეს საზოგადეობის მუშაობის რეჟიმს.

XIII. სასწავლო უნივერსიტეტის რეორგანიზაცია და ლიკვიდაცია
107. სასწავლო უნივერსიტეტი საქმიანობას წყვეტს რეორგანიზაციის (გარდაქმნა, შერწყმა, ნატურით გაყოფა) ან/და ლიკვიდაციის გზით.

108. რეორგანიზაციის დროს სასწავლო უნივერსიტეტის უფლება-მოვალეობები გადადის მის სამართალმემკვიდრეზე.
109. სასწავლო უნივერსიტეტის ლიკვიდაციის შესახებ გადაწყვეტილებას იღებს პარტნიორთა კრება, ხოლო კანონით გათვალისწინებულ შემთხვევებში – სასამართლო.
 110. დაუშვებელია სასწავლო უნივერსიტეტის დაშლა ერთი პარტნიორის მიერ.

 111. ლიკვიდირებული სასწავლო უნივერსიტეტის ქონება ვალების დაფარვის შემდეგ ნაწილდება პარტნიორთა შორის მათი წილების შესაბამისად.

112. ლიკვიდაცია ითვლება დასრულებულად, ხოლო სასწავლო უნივერსიტეტის საქმიანობა შეწყვეტილად სამეწარმეო რეესტრში სათანადო რეგისტრაციის შემდეგ.

 113. სასწავლო უნივერსიტეტის რეორგანიზაციასთან და ლიკვიდაციასთან დაკავშირებული პრეტენზიების ხანდაზმულობის ვადა არის 5 წელი მათი წარმოშობის მომენტიდან - სასწავლო უნივერსიტეტის რეორგანიზაცია-ლიკვიდაციიდან ან/და პარტნიორის გასვლიდან.
114. პარტნიორთა კრების მიერ მიღებული გადაწყვეტილების ნამდვილობის აუცილებელი პირობაა კრების ოქმი, რომელიც ხელმოწერილი უნდა იყოს კრების თავმჯდომარის მიერ.
XIV. დასკვნითი დებულებები
 115. ეს წესდება წარმოადგენს სასწავლო უნივერსიტეტის ,,ივერია“ ფუნქციონირების და საქმიანობის ძირითად სახელმძღვანელო დოკუმენტს და არეგულირებს სასწავლო უნივერსიტეტის - როგორც კერძო სამართლის იურიდიული პირის სასწავლო პროცესებთან, სამეცნიერო-კვლევით, აგრეთვე სამეურნეო საქმიანობასთან დაკავშირებულ საკითხებს „მეწარმეთა შესახებ“ და „უმაღლესი განათლების შესახებ“ საქართველოს კანონებისა და სხვა ნორმატიული აქტების შესაბამისად.

 116. სასწავლო უნივერსიტეტის სტრუქტურული ერთეულები და მართვის ორგანოები თავიანთ საქმიანობას წარმართავენ ამ წესდებისა და მის საფუძველზე შემუშავებული შესაბამისი დებულებიბის საფუძველზე.
სასწავლო უნივერსიტეტის პარტნიორები:

ჯულიეტა მუხაძე               _____________________________
ალექსანდრე მუხაძე          _____________________________
გიორგი მუხაძე                   _____________________________

